
Għotjiet tal-UE: Gwida tal-Programm AGRIP: V4.0 – 15.12.2023 

1 
 

 

 
 

GWIDA TAL-PROGRAMM 
 

 

Promozzjoni tal-Prodotti Agrikoli 
(AGRIP) 

 
 

 
 
 
 
 
 

Verżjoni 4.0 
15 ta’ Diċembru 2023 

  



Għotjiet tal-UE: Gwida tal-Programm AGRIP: V4.0 – 15.12.2023 

2 
 

 
 
Dikjarazzjoni ta’ ċaħda ta’ responsabbiltà 
Dan id-dokument għandu l-għan li jipprovdi gwida għall-applikanti potenzjali għall-
kofinanzjament ta’ miżuri ta’ informazzjoni u promozzjoni li jikkonċernaw il-prodotti agrikoli. 
Informazzjoni ġenerali dwar is-sottomissjoni online ta’ proposti tinsab fil-Manwal Online: 
https://ec.europa.eu/info/funding-tenders/opportunities/docs/2021-
2027/common/guidance/om_en.pdf 
 

Il-formoli u l-mudelli tal-Web attwali pprovduti fis-sistema ta’ sottomissjoni tal-proposti online fuq il-portal 
“Opportunitajiet ta’ Finanzjament u ta’ Sejħiet għall-Offerti” jistgħu jvarjaw mill-eżempji ppreżentati f’din 
il-gwida. 
Jekk għandek xi suġġerimenti jew kummenti dwar kif tista’ tittejjeb din il-Gwida, jekk jogħġbok ibgħat 
email lil: REA-AGRI-GRANTS@ec.europa.eu 

 

DAĦLA 

Din il-Gwida hija mfassla biex tgħinek tipprepara proposti għal programmi ta’ 
informazzjoni u promozzjoni li jikkonċernaw il-prodotti agrikoli fis-suq intern u f’pajjiżi 
terzi. 
Informazzjoni addizzjonali tista’ tinstab fid-dokumenti li ġejjin: 

• It-taqsima dwar il-promozzjoni tal-prodotti agrikoli tal-UE fuq is-sit web tad-DĠ 
Agrikoltura u Żvilupp Rurali: 
https://ec.europa.eu/info/food-farming-fisheries/key-policies/common-
agricultural-policy/market-measures/promotion-eu-farm-products_en 

Il-paġni ta’ promozzjoni ta’ prodotti agrikoli fuq il-portal tal-Aġenzija Eżekuttiva: 
https://rea.ec.europa.eu/funding-and-grants/promotion-agricultural-products_en 

Il-modalitajiet ta’ kif jista’ jsir kuntatt mal-Helpdesk huma stabbiliti fis-sejħiet għall-
proposti. 

It-tweġibiet mogħtija għall-mistoqsijiet mhux relatati mal-IT se jiġu ppubblikati fi gruppi 
fuq il-paġna li ġejja: 
Finanzjament u sejħiet għall-offerti (europa.eu) 
Jekk jogħġbok ikkuntattja lill-Helpdesks biss wara li tkun ippruvajt issib l-
informazzjoni fid-dokumentazzjoni pprovduta lilek. 

https://ec.europa.eu/info/funding-tenders/opportunities/docs/2021-2027/common/guidance/om_en.pdf
https://ec.europa.eu/info/funding-tenders/opportunities/docs/2021-2027/common/guidance/om_en.pdf
mailto:REA-AGRI-GRANTS@ec.europa.eu
https://ec.europa.eu/info/food-farming-fisheries/key-policies/common-agricultural-policy/market-measures/promotion-eu-farm-products_en
https://ec.europa.eu/info/food-farming-fisheries/key-policies/common-agricultural-policy/market-measures/promotion-eu-farm-products_en
https://rea.ec.europa.eu/funding-and-grants/promotion-agricultural-products_en
https://ec.europa.eu/info/funding-tenders/opportunities/portal/screen/support/faq;type=0,1;categories=;programme=43298664;keyword=;freeTextSearchKeyword=;matchWholeText=true;period=null;status=0,1;sortQuery=relevance;faqListKey=faqSearchTablePageState

L-ISTORJA TAL-BIDLIET 

Verżjoni Data tal-
pubblikazzjoni Bidliet 

1.0 28.01.2021  Verżjoni inizjali 

2.0 15.01.2022  Diversi aġġornamenti rigward is-subkriterji dwar l-għotjiet, id-
dettalji ta’ kuntatt tal-REA, il-mistoqsijiet frekwenti 

3.0 15.12.2022  Subkriterji dwar l-għotjiet riveduti 
 Modifiki żgħar fl-istruzzjonijiet relatati mal-kontenut 

4.0 15.12.2023 • Modifiki żgħar fl-istruzzjonijiet relatati mal-kontenut fit-taqsima 
2.3 

Aġġornamenti li jikkonċernaw l-istruttura tal-formola ta’ applikazzjoni 
(Parti C ġdida) fit-taqsima 2.4 

https://ec.europa.eu/info/funding-tenders/opportunities/docs/2021-2027/agrip/guidance/programme-guide_agrip_v1.0_en.pdf
https://ec.europa.eu/info/funding-tenders/opportunities/docs/2021-2027/agrip/guidance/programme-guide_agrip_v2.0_en.pdf


Għotjiet tal-UE: Gwida tal-Programm AGRIP: V4.0 – 15.12.2023 

4 
 

WERREJ 
DAĦLA ............................................................................................................................... 2 

GLOSSARJU ...................................................................................................................... 5 

1. ĦARSA ĠENERALI LEJN IL-PROGRAMM ........................................................... 6 

1.1. Dokumenti ewlenin ........................................................................................... 6 
1.2. PASSI PREPARATORJI .................................................................................. 7 

1.2.1. Gwida ġenerali qabel ma tabbozza l-proposta tiegħek............... 7 
1.2.2. Reġim tal-lingwi ................................................................................. 8 
1.2.3. Ir-rwol u r-responsabbiltà ta’ entitajiet differenti ........................... 8 

2. PREPARAZZJONI TAL-PROPOSTA ..................................................................... 10 

2.1. Formola ta’ applikazzjoni ................................................................................ 10 
2.2. Parti A – Il-formola amministrattiva ............................................................... 11 
2.3. Parti B – Deskrizzjoni teknika tal-proġett ....................................................... 12 
2.4. Parti C Skrinjar ................................................................................................ 28 
2.5  Annessi mal-applikazzjoni ................................................................................. 28 

3. EVALWAZZJONI U RIŻULTATI .......................................................................... 31 

3.1. Ħarsa ġenerali lejn il-proċess tal-evalwazzjoni ............................................... 31 
3.2. Eżitu................................................................................................................. 31 

ANNESS I ......................................................................................................................... 33 

ANNESS II ........................................................................................................................ 36 

ANNESS III ...................................................................................................................... 37 

  



Għotjiet tal-UE: Gwida tal-Programm AGRIP: V4.0 – 15.12.2023 

5 
 

GLOSSARJU 

Il-Programm ta’ Ħidma Annwali jistabbilixxi l-prijoritajiet strateġiċi annwali tal-iskema ta’ 
promozzjoni u huwa adottat mill-Kummissjoni Ewropea skont l-Artikolu 8 tar-Regolament (UE) 
1144/2014 tal-Parlament Ewropew u tal-Kunsill tat-22 ta’ Ottubru 2014 (l-Att Bażiku). 
(Ko-)benefiċjarju huwa organizzazzjoni li tirċievi kofinanzjament mill-UE wara proposta 
b’suċċess għal wieħed mill-programmi kofinanzjati mill-UE u l-iffirmar tal-ftehim ta’ għotja 
relatat. Matul il-proċess tal-applikazzjoni, issir referenza għall-applikant(i) u/jew għall-
parteċipanti. It-terminu organizzazzjoni proponenti jintuża wkoll kemm għall-applikanti kif 
ukoll għall-benefiċjarji, skont l-istadju tal-proċedura. 
Programm/proposta individwali j/tissejjaħ azzjoni. Dan jinkludi sett koerenti ta’ attivitajiet. 
Proposti għal programmi sempliċi jistgħu jiġu sottomessi minn organizzazzjoni proponenti 
waħda jew bosta mill-istess Stat Membru. 
Proposti għal programmi multipli jistgħu jiġu sottomessi minn mill-inqas żewġ 
organizzazzjonijiet proponenti minn mill-inqas żewġ Stati Membri jew minn organizzazzjoni 
waħda tal-Unjoni jew bosta. 
Fil-każ tal-programmi multipli, jiġi ffirmat ftehim ta’ għotja (GA) bejn l-Aġenzija Eżekuttiva (li 
taġixxi skont setgħat iddelegati lilha mill-Kummissjoni Ewropea) u l-organizzazzjonijiet 
benefiċjarji, jiġifieri l-benefiċjarji tal-kofinanzjament tal-UE. 
Fil-każ tal-programmi sempliċi, jiġi ffirmat kuntratt bejn l-Awtoritajiet Kompetenti Nazzjonali u 
l-benefiċjarju/i; dan ukoll jissejjaħ ftehim ta’ għotja. 
Bl-iffirmar tal-ftehim, il-benefiċjarji jaċċettaw l-għotja u jaqblu li jimplimentaw l-azzjoni taħt ir-
responsabbiltà tagħhom u skont il-ftehim bl-obbligi u l-kundizzjonijiet kollha li jistabbilixxi dan 
tal-aħħar. 
Meta jkunu involuti bosta benefiċjarji/applikanti f’azzjoni, għandu jiġi ffirmat ftehim ta’ 
konsorzju bejniethom biex jikkomplementa l-ftehim ta’ għotja; ma għandu jkun fih l-ebda 
dispożizzjoni kuntrarja għall-ftehim ta’ għotja. 
Korp ta’ implimentazzjoni huwa korp inkarigat mill-implimentazzjoni tal-attivitajiet tal-
programm u għandu rwol ta’ sottokuntrattur. 
Il-finanzjament minn qabel, kif indikat fil-ftehim ta’ għotja, huwa ekwivalenti għall-ħlas bil-
quddiem kif iddikjarat fit-testi leġiżlattivi. 
Il-Portal ta’ Opportunitajiet ta’ Finanzjament u ta’ Sejħiet għall-Offerti huwa s-sit web li 
jospita l-informazzjoni dwar il-finanzjament għal programmi ta’ Orizzont Ewropa kif ukoll 
programmi oħra tal-Unjoni, inkluża l-Promozzjoni tal-Prodotti Agrikoli. 
L-Aġenzija Eżekuttiva hija l-entità li l-Kummissjoni Ewropea fdat bil-ġestjoni ta’ programmi 
multipli. 
L-Aġenzija Eżekuttiva Ewropea għar-Riċerka (REA) tiġġestixxi l-implimentazzjoni teknika u 
finanzjarja tal-Promozzjoni tal-Prodotti Agrikoli. 
L-Awtorità Kompetenti Nazzjonali hija s-servizz responsabbli maħtur mill-gvern tal-Istat 
Membru għall-ġestjoni tal-implimentazzjoni ta’ programmi sempliċi. 

1. ĦARSA ĠENERALI LEJN IL-PROGRAMM 

Il-politika tal-UE dwar il-Promozzjoni tal-Prodotti Agrikoli (AGRIP) għandha objettiv 
ġenerali li ttejjeb il-kompetittività tas-settur agrikolu tal-Unjoni. 
B’mod aktar speċifiku, il-miżuri ta’ għoti ta’ informazzjoni u promozzjoni għandu 
jkollhom l-għan li: 

- jżidu s-sensibilizzazzjoni u r-rikonoxximent tal-iskemi tal-kwalità tal-Unjoni, iżda 
wkoll is-sensibilizzazzjoni tal-konsumaturi dwar il-merti tal-prodotti agrikoli u l-
metodi ta’ produzzjoni tal-Unjoni; 

- jżidu l-kompetittività u l-konsum tal-prodotti agrikoli tal-Unjoni, jgħollu l-profil 
tagħhom u jżidu s-sehem mis-suq ta’ dawk il-prodotti. 

Fil-każ ta’ tfixkil serju fis-suq, dawk il-miżuri jenħtieġ li jgħinu biex jirrestawraw il-
kundizzjonijiet normali tas-suq. 
 
Sabiex jinkisbu l-objettivi tal-politika, il-miżuri ta’ għoti ta’ informazzjoni u promozzjoni 
għandhom jiġu implimentati kemm ġewwa l-Istati Membri tal-UE kif ukoll barra 
minnhom. Dawn għandhom jieħdu l-forma ta’: 

- programmi sempliċi, li jistgħu jiġu ppreżentati minn organizzazzjoni proponenti 
waħda jew aktar stabbilita/i fl-istess Stat Membru. 

- programmi multipli, li jistgħu jiġu sottomessi minn tal-inqas żewġ applikanti 
stabbiliti fi Stati Membri differenti jew minn organizzazzjoni waħda jew aktar tal-
Unjoni. 

 

1.1. DOKUMENTI EWLENIN 

Qabel ma tiddeċiedi li tissottometti proposta u timla l-formoli ta’ applikazzjoni differenti, 
jekk jogħġbok ivverifika jekk l-organizzazzjoni(jiet) tiegħek, il-prodotti promossi u l-
azzjoni nnifisha jikkonformawx mal-kriterji ta’ eliġibbiltà. Għandek tivverifika wkoll jekk 
l-attivitajiet ippjanati u l-pajjiżi fil-mira tiegħek humiex konformi mal-prijoritajiet elenkati 
fis-sejħa għall-proposti. 
Għal din ir-raġuni, l-ewwel pass huwa li ddur id-dokumentazzjoni rilevanti fid-dettall, 
jiġifieri: 

• Ir-Regolament (UE) Nru 1144/2014 tal-Parlament Ewropew u tal-Kunsill tat-
22 ta’ Ottubru 2014 dwar azzjonijiet ta’ informazzjoni u ta’ promozzjoni rigward 
prodotti agrikoli implimentati fis-suq intern u f’pajjiżi terzi u li jħassar ir-
Regolament tal-Kunsill (KE) Nru 3/2008. 

• Ir-Regolament ta’ Delega tal-Kummissjoni (UE) 2015/1829 tat-23 ta’ April 2015 
li jissupplimenta r-Regolament (UE) Nru 1144/2014 tal-Parlament Ewropew u 
tal-Kunsill dwar azzjonijiet ta’ informazzjoni u ta’ promozzjoni rigward prodotti 
agrikoli implimentati fis-suq intern u f’pajjiżi terzi. 

• Ir-Regolament ta’ Implimentazzjoni tal-Kummissjoni (UE) 2015/1831 tas-
7 ta’ Ottubru 2015 li jistabbilixxi r-regoli għall-applikazzjoni tar-Regolament (UE) 
Nru 1144/2014 tal-Parlament Ewropew u tal-Kunsill dwar azzjonijiet ta’ 
informazzjoni u ta’ promozzjoni rigward prodotti agrikoli implimentati fis-suq 
intern u f’pajjiżi terzi. 

• Id-Deċiżjoni ta’ Implimentazzjoni tal-Kummissjoni annwali rilevanti dwar l-
adozzjoni tal-programm ta’ ħidma għas-sena inkwistjoni fil-kuntest tal-azzjonijiet 
ta’ għoti ta’ informazzjoni u ta’ promozzjoni rigward prodotti agrikoli implimentati 
fis-suq intern u f’pajjiżi terzi. 

• Sejħa għal proposti. 
F’każ ta’ aktar mistoqsijiet, l-għażliet li ġejjin huma wkoll għad-dispożizzjoni tiegħek: 

• Il-preżentazzjoni sinottika dwar il-Politika tal-Promozzjoni, disponibbli fuq: 
https://rea.ec.europa.eu/funding-and-grants/promotion-agricultural-
products_en 

• Il-Mudell tal-ftehimiet ta’ għotja (għal programmi sempliċi u multipli) 

• Il-Mistoqsijiet Frekwenti (FAQ) dwar is-sejħa speċifika disponibbli fuq: 
Finanzjament u sejħa għall-offerti (europa.eu) 

Speċifiċi għall-programmi sempliċi: 

• L-Awtoritajiet Kompetenti Nazzjonali: l-applikanti li jkunu qed jippreparaw 
programmi sempliċi jistgħu jikkuntattjaw lill-Awtoritajiet Kompetenti tal-Istat 
Membru tagħhom għal aktar informazzjoni dwar il-bażi legali, il-mudell tal-ftehim 
ta’ għotja kif ukoll l-implimentazzjoni tal-azzjoni. Il-lista tal-Awtoritajiet Nazzjonali 
Kompetenti hija pprovduta fuq 
https://rea.ec.europa.eu/funding-and-grants/promotion-agricultural-
products_en 

• Sett kbir ta’ webinars imfasslin biex jgħinuk ittejjeb il-kwalità teknika tal-proposti 
tiegħek huwa disponibbli fuq din il-link: 
https://ec.europa.eu/chafea/agri/newsroom-and-events/webinars 
https://rea.ec.europa.eu/funding-and-grants/promotion-agricultural-
products_en 

1.2. PASSI PREPARATORJI 

1.2.1. Gwida ġenerali qabel ma tabbozza l-proposta tiegħek 
Il-proposta hija strutturata f’żewġ partijiet (Parti A Il-Formola Amministrattiva, li timtela 
fis-sistema elettronika, u Parti B Deskrizzjoni teknika tal-proġett tiegħek, li tittella’ f’Pdf) 
u għandha tinkludi l-annessi. Jekk jogħġbok irreferi għal: Manwal Online - Manwal 
Online - Opportunitajiet ta’Sejħa għall-Offerti għal Finanzjament (europa.eu) 
Is-sejħa għall-proposti hija mistennija li tkun kompetittiva ħafna. Element dgħajjef fi 
proposta li altrimenti tkun tajba jista’ jwassal għal punteġġ kumplessiv aktar baxx, li 
jwassal biex il-proposta ma tintgħażilx għall-finanzjament tal-UE. 
Fid-dawl ta’ dan, nagħtuk parir li tirrifletti dwar l-aspetti li ġejjin qabel ma tibda tabbozza 
proposta: 

• Rilevanza: iċċekkja jekk il-proposta tiegħek taqbilx mas-sejħa għall-proposti u 
tindirizzax is-suġġett speċifiku li għażilt. Il-proposti li ma jaqgħux fil-kamp ta’ 
applikazzjoni tas-sejħa għall-proposti jiġu ddikjarati ineliġibbli. Il-proposti li 
jindirizzaw b’mod dgħajjef is-sejħa jew is-suġġett speċifiku jistgħu jiġu rrifjutati 
peress li jistgħu ma jilħqux il-punteġġ ta’ limitu għall-kriterju dwar l-għotjiet 
rilevanti. 

https://rea.ec.europa.eu/funding-and-grants/promotion-agricultural-products_en
https://rea.ec.europa.eu/funding-and-grants/promotion-agricultural-products_en
https://ec.europa.eu/info/funding-tenders/opportunities/portal/screen/support/faq;type=0,1;categories=;programme=43298664;keyword=;freeTextSearchKeyword=;period=null;status=0,1;sortQuery=relevance;faqListKey=faqSearchTablePageState
https://rea.ec.europa.eu/funding-and-grants/promotion-agricultural-products_en
https://rea.ec.europa.eu/funding-and-grants/promotion-agricultural-products_en
https://rea.ec.europa.eu/funding-and-grants/promotion-agricultural-products_en
https://rea.ec.europa.eu/funding-and-grants/promotion-agricultural-products_en
https://webgate.ec.europa.eu/funding-tenders-opportunities/display/OM/Online+Manual
https://webgate.ec.europa.eu/funding-tenders-opportunities/display/OM/Online+Manual


Għotjiet tal-UE: Gwida tal-Programm AGRIP: V4.0 – 15.12.2023 

8 
 

• Kompletezza: iċċekkja li l-proposta maħsuba tiegħek tinkludi l-informazzjoni 
rilevanti kollha u tkopri l-aspetti kollha deskritti fil-kriterji dwar l-għotjiet, fil-mudell 
tal-proposta u f’din il-gwida, peress li se tiġi evalwata biss abbażi tal-kontenut 
sottomess. Segwi mill-qrib il-format tal-mudell tal-Parti B u żgura li l-
informazzjoni kollha mitluba tittella’. Tinsiex li l-kwantità ma tfissirx kwalità: 
proposti tajbin jiġu abbozzati b’mod ċar u jkunu faċli biex tifhimhom u 
ssegwihom; huma preċiżi, konċiżi u jiffukaw fuq is-sustanza. Żomm f’moħħok li 
hemm limitu ta’ paġni għall-Parti B tal-proposta tiegħek u li kwalunkwe test wara 
dan il-limitu jiġi mmarkat u l-evalwaturi ma jqisux dawk il-paġni. 

• Impatt: proposti tajbin għandhom ikunu orjentati lejn ir-riżultati u juru b’mod ċar 
kif biħsiebhom jiksbu dawk ir-riżultati. Għandhom jinkludu wkoll id-deskrizzjoni 
metodoloġika ta’ studju ta’ evalwazzjoni sod u kredibbli – li għandu jsir minn 
korp estern indipendenti – li mhux biss jiffoka fuq l-evalwazzjoni tal-proċess, 
iżda b’mod partikolari jeżamina l-impatt aħħari mistenni. Għal aktar 
informazzjoni, jekk jogħġbok irreferi għall-Informazzjoni Addizzjonali rigward il-
kriterji dwar l-għotjiet (Anness I). 

 
1.2.2. Reġim tal-lingwi 

Il-proposti jistgħu jiġu ppreżentati fi kwalunkwe lingwa uffiċjali tal-Unjoni Ewropea. 

Sabiex jiġi ffaċilitat ir-rieżami tal-proposti minn esperti indipendenti li jipprovdu 
input tekniku għall-evalwazzjoni, traduzzjoni bl-Ingliż tal-parti teknika kollha (il-
Parti B) għandha preferibbilment takkumpanja l-proposta, jekk din tkun miktuba 
b’lingwa uffiċjali oħra tal-UE. 
It-traduzzjonijiet għall-Ingliż għandhom ikunu ta’ kwalità tajba biex jiġu evitati 
diskrepanzi mal-verżjoni oriġinali. 
 
L-applikanti li jissottomettu proposti għal programmi multipli għandhom ikunu konxji 
li l-Aġenzija Eżekuttiva, fil-prinċipju, se tuża l-Ingliż biex tikkomunika mal-benefiċjarji 
rigward is-segwitu u l-monitoraġġ tal-programmi multipli kofinanzjati (l-istadju tal-
ġestjoni tal-għotjiet). 
L-applikanti li jissottomettu proposti għal programmi sempliċi għandhom jikkunsidraw 
li l-kuntratti se jiġu ġestiti mill-Istati Membri. Konsegwentement, l-applikanti huma 
mħeġġa jippreżentaw il-proposta tagħhom bil-lingwa/i tal-Istat Membru tal-oriġini tal-
organizzazzjoni(jiet) proponenti, sakemm l-Istat Membru kkonċernat ma jkunx indika l-
qbil tiegħu li jiffirma l-kuntratt bl-Ingliż1. 
 

1.2.3. Ir-rwol u r-responsabbiltà ta’ entitajiet differenti 
Diversi entitajiet jistgħu jkunu involuti fl-implimentazzjoni ta’ azzjoni u kull waħda 
minnhom għandha rwol u responsabbiltà differenti: 

• Il-koordinatur huwa notevolment l-entità responsabbli għall-kompiti li ġejjin: 

 

1 Informazzjoni disponibbli fuq: competent-national-authorities-simple-programmes-v2_en.pdf 
(europa.eu) 

https://ec.europa.eu/chafea/agri/sites/default/files/competent-national-authorities-simple-programmes-v2_en.pdf
https://ec.europa.eu/chafea/agri/sites/default/files/competent-national-authorities-simple-programmes-v2_en.pdf

• Li jissottometti l-proposta f’isem l-organizzazzjonijiet proponenti kollha 
involuti. 

• Li jimmonitorja l-implimentazzjoni xierqa tal-azzjoni (ara l-Artikolu 11 tal-GA). 

• Li jaġixxi bħala l-intermedjarju għall-komunikazzjonijiet kollha bejn il-
benefiċjarji u l-awtorità ta’ ġestjoni (b’mod partikolari, billi jipprovdi lill-
Aġenzija Eżekuttiva jew lill-Istat Membru l-informazzjoni deskritta fl-Artikolu 
19 tal-GA), sakemm ma jkunx speċifikat mod ieħor. 

• Li jitlob mingħand il-koapplikanti/kobenefiċjarji kwalunkwe dokument jew 
informazzjoni meħtieġa mill-awtorità ta’ ġestjoni, jirrevedihom u jivverifika l-
kompletezza u l-korrettezza tagħhom qabel ma jgħaddihom lill-awtorità. 

• Li jissottometti r-riżultati u r-rapporti matul l-implimentazzjoni tal-azzjoni (ara 
l-Artikolu 21 tal-GA). 

• Li jipprovdi garanzija ta’ finanzjament minn qabel, awtomatikament għall-
programmi sempliċi u jekk mitlub mill-Aġenzija għall-programmi multipli (ara 
l-Artikolu 23 tal-GA). 

• Li jiżgura li jsiru l-ħlasijiet kollha lill-kobenefiċjarji fi żmien xieraq (ara l-
Artikolu 22.1 tal-GA). 

• Li jinforma lill-awtorità ta’ ġestjoni dwar l-ammonti mħallsa lil kull 
kobenefiċjarju, meta dan ikun meħtieġ (ara l-Artikoli 22 u 32 tal-GA). 

Kun af li l-koordinatur ma jistax jiddelega l-kompiti msemmija hawn fuq lil 
kwalunkwe kobenefiċjarju ieħor jew jissottokuntrattawhom lil kwalunkwe 
parti terza. 

• Il-benefiċjarji/L-applikanti l-oħra huma notevolment responsabbli għall-kompiti li 
ġejjin: 

• Li jżommu l-informazzjoni maħżuna fil-Portal ta’ Opportunitajiet ta’ 
Finanzjament u ta’ Sejħiet għall-Offerti - Reġistru tal-Benefiċjarji (fis-sistema 
ta’ skambju elettroniku) aġġornata (ara l-Artikolu 19 tal-GA). 

• Li jinformaw immedjatament lill-koordinatur dwar kull avveniment jew 
ċirkostanza li x’aktarx se jaffettwaw b’mod sinifikanti jew jittardjaw l-
implimentazzjoni tal-azzjoni (ara l-Artikolu 19 tal-GA). 

• Li jissottomettu lill-koordinatur fil-ħin: 
o Dikjarazzjonijiet finanzjarji individwali u, jekk meħtieġ, ċertifikati dwar 

id-dikjarazzjonijiet finanzjarji (ara l-Artikolu 21 tal-GA); 
o Id-data meħtieġa għat-tfassil tar-rapporti (ara l-Artikolu 21 tal-GA); 
o Kwalunkwe dokument jew informazzjoni oħra meħtieġa mill-Aġenzija 

jew mill-Kummissjoni / Istat Membru skont il-GA, sakemm il-GA ma 
tirrikjedix lill-benefiċjarju jissottometti din l-informazzjoni direttament 
lilhom. 

Barra minn hekk, meta jkunu involuti bosta benefiċjarji/applikanti f’azzjoni, għandu jiġi 
ffirmat ftehim ta’ konsorzju biex jikkomplementa l-ftehim ta’ għotja. Dan il-ftehim jista’ 
jieħu diversi forom, iżda ftehim standard bil-miktub huwa l-aktar forma komuni. Għal 

gwida dwar il-ftehimiet ta’ konsorzju, tista’ tikkonsulta l-Manwal Online u l-Gwida — Kif 
tfassal il-ftehim ta’ konsorzju tiegħek, aċċessibbli fuq: 
http://ec.europa.eu/research/participants/data/ref/h2020/other/gm/h2020-guide-cons-
a_en.pdf 
 
Il-ftehim ta’ konsorzju ma għandux għalfejn jiġi ppreżentat mal-proposta, iżda għandu 
jkun disponibbli sa meta jiġi ffirmat il-ftehim ta’ għotja. 

• Is-sottokuntrattur(i) (ara l-Artikolu 9 tal-GA): 
o Mhumiex partijiet għall-ftehim ta’ għotja u m’għandhomx relazzjoni 

kuntrattwali mal-Aġenzija/Istat Membru. 
o Il-kompiti ċentrali tal-azzjoni (jiġifieri l-koordinazzjoni teknika u 

finanzjarja tal-azzjoni u l-ġestjoni tal-istrateġija) ma jistgħux jiġu 
sottokuntrattati. 

o Dawn għandhom jintgħażlu filwaqt li jiġi żgurat l-aħjar valur għall-prezz 
jew, jekk ikun xieraq, l-aktar prezz baxx kif ukoll in-nuqqas ta’ kunflitt ta’ 
interess. L-applikanti/Il-benefiċjarji kkunsidrati bħala “korpi rregolati mid-
dritt pubbliku” għandhom isegwu l-leġiżlazzjoni nazzjonali dwar l-akkwist 
pubbliku li tittrasponi d-Direttiva 2014/24/UE. 

o Il-kompiti ta’ evalwazzjoni ma jistgħux jingħataw lil entitajiet b’rabta 
strutturali. 

• Partijiet terzi li jirċievu appoġġ finanzjarju (ara l-Artikolu 9.4 tal-GA): 
o L-appoġġ finanzjarju fil-forma ta’ għotjiet jista’ jingħata biss lil entitajiet li 

huma relatati mal-benefiċjarju2 u identifikati fil-proposta tal-proġett. 
o Il-proġett għandu jispeċifika l-ammont massimu ta’ appoġġ finanzjarju għal 

kull parti terza u l-kriterji u l-proċeduri għall-għoti ta’ appoġġ finanzjarju. 
o Il-benefiċjarji għandhom jiżguraw li l-ispejjeż imposti fuq l-azzjoni jkunu 

limitati għall-ispejjeż li fil-fatt ikunu ġġarrbu minn dawk il-partijiet terzi 
(jiġifieri mingħajr ebda marġini ta’ profitt) u li l-entitajiet jikkonformaw mal-
prinċipju ta’ ġestjoni finanzjarja tajba u jżommu rekords dwar l-ispejjeż 
tagħhom. 
 

2. PREPARAZZJONI TAL-PROPOSTA 

2.1. FORMOLA TA’ APPLIKAZZJONI 

Il-formola ta’ applikazzjoni hija strutturata f’żewġ partijiet, Partijiet A u B: 

 

2 “Entitajiet relatati” huma entitajiet li għandhom rabta mal-benefiċjarju, b’mod partikolari, rabta legali 
jew kapitali, li la hija limitata għall-azzjoni u lanqas stabbilita għall-iskop uniku tal-implimentazzjoni 
tagħha. 

http://ec.europa.eu/research/participants/data/ref/h2020/other/gm/h2020-guide-cons-a_en.pdf
http://ec.europa.eu/research/participants/data/ref/h2020/other/gm/h2020-guide-cons-a_en.pdf

• Il-Parti A fiha l-formoli amministrattivi strutturati bid-data dwar il-parteċipanti, id-
dikjarazzjonijiet legali u l-persuni ta’ kuntatt (mill-iskrins tas-Sistema ta’ 
Sottomissjoni).  

• Il-Parti B hija l-parti narrattiva tal-proposta. Hija d-deskrizzjoni teknika tal-proġett 
bl-attivitajiet ippjanati, il-pakketti ta’ ħidma, l-ispejjeż, eċċ. 

• Parti C tinkludi informazzjoni dwar pajjiżi fil-mira u prodotti li għandhom ikunu 
promossi, kif ukoll mistoqsijiet speċifiċi għas-sejħa u indikaturi ewlenin ta’ 
prestazzjoni (KPIs), li jservu għall-monitoraġġ tal-programm. 

2.2. PARTI A – IL-FORMOLA AMMINISTRATTIVA 

L-istruzzjonijiet li ġejjin għandhom l-għan li jipprovdu informazzjoni dwar kif timtela sew 
din il-parti. 
Sezzjoni 1: Informazzjoni ġenerali 
F’din is-sezzjoni, għandek tipprovdi l-akronimu, it-titolu tal-proposta, it-tul, il-kliem 
ewlieni kif ukoll astratt tal-proposta tiegħek bl-Ingliż. Jekk jogħġbok kun preċiż u konċiż 
waqt li tkun qed teditja dan is-sommarju tal-proġett, li se jiġi ppubblikat jekk il-proposta 
tiegħek tiġi aċċettata għall-kofinanzjament. 
Trid tindika wkoll jekk ġewx sottomessi proposti simili f’dawn l-aħħar sentejn. 
 
Sezzjoni 2: Parteċipanti 
Il-koordinatur se jikkodifika l-kodiċi tal-PIC għall-organizzazzjonijiet proponenti kollha. 
Kun af li għandek tuża kodiċi tal-PIC validu. 
Taħt din is-sezzjoni, inti mistieden tispeċifika għal kull parteċipant it-tip ta’ 
organizzazzjonijiet proponenti kif imsemmija fl-Artikolu 7 tar-Regolament 1144/2014. 
Waqt l-għażla tat-tip ta’ organizzazzjoni, jekk jogħġbok kun ċert li din tikkorrispondi 
mal-informazzjoni mogħtija fl-anness rilevanti dwar ir-rappreżentanza/l-entità ġuridika. 
Sezzjoni 3: Baġit 
Taħt din it-taqsima, għandek timla tabella li tagħti ħarsa ġenerali lejn il-baġit (il-mudell 
mogħti hawn taħt): 

 
L-ispazji bojod iridu jimtlew mill-koordinatur filwaqt li l-ispazji griżi jiġu kkodifikati jew 
ikkalkulati awtomatikament mis-sistema u l-ispazji suwed ma jistgħux jimtlew. 
Kull ringiela tat-tabella tal-baġit tirrappreżenta n-nefqa totali stmata għal kull applikant. 

Indirect costs

B. Subcontracting costs E. Indirect costs
3 

Funding rate %
4 Maximum EU 

contribution
5 

Requested EU 
contribution

B. Subcontracting C.2 Equipment
C.3 Other goods, works and 
services

E.  Indirect costs

Forms of funding Actual costs
Unit costs (usual 

accounting 
practices)

Unit costs
7 Actual costs [ Actual  costs][ Unit

7 

or actual costs]

[ Actual  

costs][ Unit
7

 or 
actual costs]

[ Actual  costs][ Unit
7 

or actual costs]
Actual costs Actual costs [ Actual  costs] [ Unit costs

7
] Flat-rate costs

8

1 – [short name beneficiary]

2 – [short name beneficiary]

Total consortium

D.1 Financial support to third parties

EU contribution to eligible costs

A. Personnel costs

Direct costs

D. Other cost categories

Estimated eligible
1 costs (per budget category) Estimated EU contribution

2

C. Purchase costs

Maximum grant 

amount
6Total costs

Travel Accommodation

A.4 SME owners and 
natural person 
beneficiaries

A.1  Employees (or equivalent)

A.2 Natural persons under direct 
contract 

A.3 Seconded persons

C.1 Travel and subsistence

Subsistence

Skont il-mudell tal-ftehim ta’ għotja, hemm 4 kategoriji ta’ kostijiet (irreferi għall-Artikolu 
6.2 tal-GA għal deskrizzjoni dettaljata ta’ kull kategorija tal-baġit): 

A. Kostijiet tal-persunal 
B. Kostijiet ta’ sottokuntrattar 
C. Kostijiet tax-xiri 
D. Appoġġ finanzjarju lil partijiet terzi 
E. Kostijiet indiretti 

Il-kostijiet diretti għandhom jiġu diżaggregati fl-analiżi tal-baġit individwali taħt il-Parti B 
tal-applikazzjoni, fid-deskrizzjoni tad-WPs (sezzjoni 4). 

Jekk jogħġbok kun żgur li l-ammonti għal kull kategorija ta’ kostijiet u t-totali fil-
Parti A jaqblu mal-ammonti korrispondenti mogħtija fl-analiżi tal-baġit għal kull 
WP ipprovduta fil-Parti B tal-applikazzjoni, u mal-ammonti kkalkulati billi jimtela 
l-Anness V “Tabella dettaljata tal-baġit”. 
B’mod partikolari, oqgħod attent li ma żżidx il-kostijiet indiretti darbtejn waqt li 
tkun qed taħdem fuq il-Partijiet A u B. 
Il-kontribuzzjoni massima tal-UE tiġi kkalkulata bħala l-kostijiet totali mmultiplikati bir-
rata tar-rimborż. Din tal-aħħar timtela awtomatikament mis-sistema, abbażi tal-
kundizzjonijiet tas-sejħa u tas-suġġett kif ukoll tal-Istat Membru tal-applikant(i). 
Jekk jogħġbok kun af li għal raġunijiet ta’ simplifikazzjoni tat-tabella tal-baġit, il-
kontribut tal-applikanti m’għandux għalfejn jiġi ddikjarat. 
Id-differenza bejn il-kostijiet totali eliġibbli stmati li minnhom titnaqqas il-
kontribuzzjoni tal-UE mitluba titqies b’mod impliċitu bħala l-“Kontribut tal-
applikant”. 
 
 

2.3. PARTI B – DESKRIZZJONI TEKNIKA TAL-PROĠETT 

Il-Parti B tikkonċerna l-kontenut tekniku tal-proposta. Sabiex tiġi ffaċilitata l-
preparazzjoni tagħha, l-applikazzjoni għandha tuża l-mudell ipprovdut fis-sistema u 
ssegwi din il-gwida. 
Huwa obbligatorju li jimtlew it-taqsimiet kollha ddefiniti minn qabel u li jiġu indirizzati l-
mistoqsijiet imsemmija f’dan id-dokument. 
 
Il-kwalità tal-proposti se tiġi vvalutata kontra l-kriterji tal-għoti li ġejjin: 

1. Rilevanza 
2. Kwalità 
3. L-impatt 

 
Dawn jinqasmu ulterjorament f’subkriterji (l-Anness I ta’ din il-gwida). Huwa 
importanti li jiġi żgurat li l-proposta tiegħek tindirizza kull wieħed mis-subkriterji tal-
għoti elenkati fl-anness. 
Esperti indipendenti se jużaw din il-lista biex jagħmlu valutazzjoni effettiva tal-
kwalità tal-proposta tiegħek. 

Il-Parti B għandha tinkludi s-sezzjonijiet li ġejjin li jikkorrispondu mal-kriterji tal-għoti: 

Sezzjoni 1: Rilevanza 
 
1.1  Sfond u objettivi ġenerali 
Ippreżenta fil-qosor l-organizzazzjoni(jiet) proponenti, is-settur tal-prodotti 
rrappreżentat u l-membri tiegħu, mingħajr ma tirrepeti l-informazzjoni li diġà ngħatat fil-
Parti A tal-formola ta’ applikazzjoni. Għandha tiġi inkluża informazzjoni dwar l-istruttura 
tas-settur, l-għadd ta’ membri/kumpaniji, il-fatturat u d-data relatata mal-impjieg. 
Jekk jogħġbok kun af li l-informazzjoni dwar ir-rappreżentanza tal-organizzazzjoni 
tiegħek fl-Istat Membru tiegħek jew fil-livell tal-Unjoni għas-settur(i) tal-prodotti 
kkonċernat(i) għandha tingħata bħala anness, bl-użu tal-mudell rilevanti. L-anness 
mimli għandu jittella’ għalih taħt l-intestatura rispettiva flimkien mal-informazzjoni 
rilevanti dwar l-entità legali (ara wkoll il-kapitolu 2.4 ta’ din il-gwida). 
Jekk jogħġbok indika l-prodotti jew l-iskemi li se jiġu promossi jew li se tingħata 
informazzjoni dwarhom bl-azzjoni. Jekk qed tippromwovi l-prodotti elenkati fl-Anness I 
tar-Regolament 1144/2014, jekk jogħġbok indika l-kodiċi(jiet) tan-NM3 tal-prodotti. 
Jekk qed tippromwovi skemi tal-PGO/IĠP/STG, jekk jogħġbok indika l-ismijiet 
irreġistrati tal-prodotti rikonoxxuti. 
Kun żgur li l-istess prodotti/skemi huma indikati fis-sezzjoni rilevanti fil-Parti A. 
Iddeskrivi l-isfond u r-raġunament tal-proġett u kif dan jaqbel mal-għanijiet ġenerali tas-
sejħa għall-proposti. 
Żgura li l-aspetti rilevanti kollha jiġu tradotti sew fl-istrateġija tal-programm, inklużi l-
attivitajiet magħżula u l-messaġġi ewlenin. 
Għal kull proposta għandek tispjega kif il-proġett jikkontribwixxi għall-ambizzjoni 
klimatika u ambjentali tal-Politika Agrikola Komuni (PAK), il-Patt Ekoloġiku4, u l-aktar 
importanti l-istrateġija mill-Għalqa sal-Platt. 
Iffoka b’mod partikolari fuq is-sostenibbiltà tal-produzzjoni u s-sostenibbiltà tal-
konsum, billi tuża bħala referenza d-definizzjoni ta’ agrikoltura sostenibbli tal-
Organizzazzjoni tal-Ikel u l-Agrikoltura tan-Nazzjonijiet Uniti (FAO)5. 
Il-proposti sottomessi taħt is-suġġetti dwar is-sostenibbiltà għandhom jindirizzaw 
aspetti addizzjonali elenkati fl-objettivi tas-suġġett. L-objettiv ta’ dawn is-suġġetti huwa 
li tiġi enfasizzata s-sostenibbiltà tal-agrikoltura tal-Unjoni, filwaqt li jiġi enfasizzat ir-rwol 
ta’ benefiċċju tagħha għall-klima, għall-ambjent u għall-benessri tal-annimali. Il-metodi 
ta’ produzzjoni tal-prodotti promossi għandhom ikopru mill-inqas tnejn mill-oqsma ta’ 
azzjonijiet elenkati fl-Artikolu 31(4) tar-Regolament (UE) 2021/21156, filwaqt li 

 

3 Aktar informazzjoni dwar il-kodiċijiet NM tista’ tinstab fuq il-paġna web li ġejja: https://taxation-
customs.ec.europa.eu/customs-4/calculation-customs-duties/customs-tariff/combined-
nomenclature_en 
4 Sistema tal-ikel tal-UE aħjar għas-saħħa u aktar sostenibbli hija pedament tal-Patt Ekoloġiku Ewropew. 
Aktar informazzjoni fuq: 
5 Organizzazzjoni tal-Ikel u l-Agrikoltura tan-Nazzjonijiet Uniti (FAO), Sistemi ta’ Valutazzjoni tas-
Sostenibbiltà tal-Ikel u l-Agrikoltura (SAFA) http://www.fao.org/nr/sustainability/sustainability-
assessments-safa/en/, definizzjonijiet http://www.fao.org/3/ai388e/AI388E05.htm 
6 https://eur-lex.europa.eu/legal-content/EN/TXT/?uri=CELEX%3A32021R2115 

https://taxation-customs.ec.europa.eu/customs-4/calculation-customs-duties/customs-tariff/combined-nomenclature_en
https://taxation-customs.ec.europa.eu/customs-4/calculation-customs-duties/customs-tariff/combined-nomenclature_en
https://taxation-customs.ec.europa.eu/customs-4/calculation-customs-duties/customs-tariff/combined-nomenclature_en
http://www.fao.org/nr/sustainability/sustainability-assessments-safa/en/
http://www.fao.org/nr/sustainability/sustainability-assessments-safa/en/
http://www.fao.org/3/ai388e/AI388E05.htm
https://eur-lex.europa.eu/legal-content/EN/TXT/?uri=CELEX%3A32021R2115

jirrispettaw il-kundizzjonijiet stabbiliti fil-paragrafu 5 tal-Artikolu msemmi. L-oqsma ta’ 
azzjonijiet jinkludu l-mitigazzjoni tat-tibdil fil-klima, l-adattament għat-tibdil fil-klima, il-
protezzjoni jew it-titjib tal-kwalità tal-ilma, il-prevenzjoni tad-degradazzjoni tal-ħamrija 
u r-restawr tal-ħamrija, il-protezzjoni tal-bijodiversità, il-konservazzjoni jew ir-restawr 
tal-ħabitats jew tal-ispeċijiet, u azzjonijiet għal użu sostenibbli u mnaqqas tal-pestiċidi, 
azzjonijiet biex jittejjeb il-benessri tal-annimali jew tiġi miġġielda r-reżistenza għall-
antimikrobiċi. 
 
1.2  Analiżi tas-suq u objettivi speċifiċi tal-proġett 
Il-proposta għandha tipprovdi analiżi tas-suq rilevanti għal kull pajjiż fil-mira. L-analiżi 
tas-suq għandha tkun orjentata lejn il-prodott u s-suq. Għandha tiffoka fuq kull pajjiż 
fil-mira u sservi bħala bażi għad-definizzjoni tal-objettivi tal-azzjoni u l-istrateġija. 
Jenħtieġ li tinkludi informazzjoni u valutazzjoni tal-indikaturi makroekonomiċi, taċ-
ċirkustanzi u tat-tbassir tas-suq, inklużi sorsi reċenti ta’ data. 
Jekk jogħġbok ipprovdi l-informazzjoni meħtieġa biex tiddeskrivi s-suq u/jew is-
sitwazzjoni ta’ sensibilizzazzjoni f’kull wieħed mis-swieq fil-mira tal-proġett tiegħek billi 
twieġeb għal mistoqsijiet bħal: 
Il-provvista: 

• X’inhuma ċ-ċifri tal-produzzjoni, tal-bejgħ u tal-esportazzjoni (il-volum u l-valur, 
is-sehem mis-suq) għall-organizzazzjoni(jiet) applikanti u l-Istat Membru 
tagħha/tagħhom għal kull wieħed mis-swieq fil-mira? Iż-żieda ppjanata fil-bejgħ 
hija kompatibbli mal-kapaċità li tiżdied il-produzzjoni? 

• X’inhi l-istruttura tas-suq fil-pajjiż(i) fil-mira u kif hija ppożizzjonata l-
organizzazzjoni tiegħek f’dan is-suq (jiġifieri l-pożizzjoni kompetittiva tal-
applikant)? 

• Min huma l-kompetituri prinċipali tagħhom? 

• X’inhi l-pożizzjoni fis-suq tal-operaturi tal-UE mill-istess settur ta’ prodotti (l-
esportazzjonijiet f’termini tal-volum u tal-valur, is-sehem mis-suq, eċċ.)? 

• X’inhi l-pożizzjoni tagħhom meta mqabbla ma’ kompetituri mhux tal-UE? 

• Xi sfidi jiffaċċjaw? 

• X’inhuma l-istrateġiji ta’ kummerċjalizzazzjoni tagħhom? 

• Liema huma l-vantaġġi kompetittivi tal-operaturi tal-UE? 

• Liema huma l-vantaġġi kompetittivi tal-organizzazzjoni(ijiet) proponenti? 

• Spjega d-differenzi ewlenin (il-prezz, il-kwalità, eċċ.) li se jagħmlu l-prodott 
tiegħek aktar kompetittiv minn prodotti oħra li diġà huma disponibbli fis-suq fil-
mira. 

• X’inhuma l-isfidi mill-aspett tal-loġistika, jekk hemm? 

• Iddeskrivi l-istruttura u l-funzjonament tal-mezzi tad-distribuzzjoni u tal-bejgħ bl-
imnut: il-ktajjen ewlenin tal-bejgħ bl-imnut, is-sehem mis-suq skont il-mezz tad-
distribuzzjoni, l-importanza tal-kummerċ speċjalizzat u l-mezz tal-
catering/horeca. 

• Fil-każ ta’ pajjiż(i) terz(i), agħti dettalji dwar il-kundizzjonijiet tal-importazzjoni, 
bħall-ostakli tariffarji u mhux tariffarji (eż. miżuri sanitarji jew fitosanitarji) u dwar 
kwalunkwe restrizzjoni oħra (eż. projbizzjoni tranżitorja jew le) fis-seħħ jew 
prevista matul l-implimentazzjoni tal-azzjoni ppjanata. 

Id-domanda: 

• Liema huma l-karatteristiċi, id-demografija, il-profili soċjoprofessjonali, it-tip tal-
konsumaturi attwali? Identifika u ddeskrivi s-segmenti kwantitattivi u kwalitattivi 
tas-suq. 

• X’inhuma l-konsum per capita u x-xejriet tal-konsum fuq perjodu ta’ żmien 
medju għall-kategorija tal-prodotti u l-prodotti speċifiċi tal-azzjoni ppjanata? 

Jekk l-azzjoni hija dwar is-sensibilizzazzjoni: 

• X’inhu l-istat attwali tas-sensibilizzazzjoni tal-konsumaturi? 

• X’jeħtieġ li jittejjeb u x’inhuma l-isfidi? 

• Fost liema segmenti hija l-aktar qawwija/dgħajfa s-sensibilizzazzjoni? 
Barra minn hekk, ipprovdi sommarju tar-rapporti disponibbli dwar ir-riċerka tas-suq 
u/jew is-sensibilizzazzjoni tal-konsumaturi għas-swieq fil-mira. Jekk possibbli, irreferi 
għal rapporti disponibbli pubblikament, u inkludi referenza għas-sorsi. 
 
Dispożizzjonijiet speċifiċi għal proposti mmirati lejn il-pajjiż(i) l-inqas żviluppat(i): 

Jekk il-proposta jkollha fil-mira wieħed jew bosta mill-pajjiżi l-inqas żviluppati (LDC) 
skont il-lista tan-NU7, ikollok tissottometti l-valutazzjoni tiegħek fejn tispjega għalfejn l-
azzjoni proposta mhux se taffettwa b’mod negattiv l-għanijiet tal-politika tal-iżvilupp tal-
UE f’dawk il-pajjiżi (ara l-Artikolu 208.1 – it-tieni paragrafu – tat-TFUE). 

 

Analiżi SWOT: 
Bħala parti mill-analiżi tas-suq, ipprovdi analiżi SWOT (Punti Qawwija, Dgħufijiet, 
Opportunitajiet, u Theddid) għal kull pajjiż fil-mira. 
Analiżi SWOT issir mill-organizzazzjoni(jiet) biex jiġu identifikati l-punti qawwija u d-
dgħufijiet interni, kif ukoll l-opportunitajiet u t-theddid esterni tagħha/tagħhom. 
Jekk jogħġbok kun af li l-punti qawwija u d-dgħufijiet għandhom ikunu marbuta mas-
sitwazzjoni tal-organizzazzjoni(jiet) proponenti u l-proġett propost tagħha/tagħhom, 
filwaqt li l-opportunitajiet u t-theddid huma relatati ma’ fatturi fl-ambjent tas-suq fil-mira 
li huma esterni għall-organizzazzjoni(jiet) proponenti. 
L-għan tagħha huwa li tiffaċilita d-definizzjoni tal-istrateġija, ix-xejriet u l-isfidi li 
għandhom jiġu indirizzati mill-proġett sabiex jintlaħqu l-objettivi. 
 

 

7 https://www.un.org/development/desa/dpad/wp-content/uploads/sites/45/publication/ldc_list.pdf  
 

https://www.un.org/development/desa/dpad/wp-content/uploads/sites/45/publication/ldc_list.pdf

Objettivi SMART: 
Il-proposta għandha tispeċifika objettivi li huma koerenti mal-analiżi SWOT u 
ppreżentati skont il-mudell SMART, u b’hekk f’termini ta’ miri konkreti u kwantifikati. 
Dawn għandhom ikunu: 
Speċifiċi: l-objettivi għandhom ikunu preċiżi u ċari sabiex ikunu jistgħu jintlaħqu; 
Jistgħu jitkejlu: għandu jkun possibbli li jitkejjel il-progress lejn il-kisba tal-objettivi 
abbażi ta’ sett definit minn qabel ta’ indikaturi kwantifikabbli; 
Jistgħu jinkisbu: l-objettivi jridu jkunu jistgħu jinkisbu bir-riżorsi allokati, u fit-tul tal-
azzjoni ppjanata; 
Iffukati fuq ir-riżultati: l-objettivi għandhom jiffukaw fuq ir-riżultati, mhux fuq l-
attivitajiet; 
Marbuta biż-żmien: l-objettivi għandu jkollhom perjodu ta’ żmien ċar, skadenza sa 
meta għandhom jinkisbu. 
 
L-applikanti għandhom isegwu r-rakkomandazzjonijiet ippreżentati fl-Anness III ta’ din 
il-gwida. Dan għandu jiffaċilita l-iżvilupp ta’ objettivi SMART u se jiggarantixxi wkoll il-
koerenza mal-evalwazzjoni ex post tal-azzjoni. 
Il-punti li ġejjin għandhom jitqiesu wkoll meta jiġu definiti l-objettivi tal-azzjoni: 

• L-objettivi tal-azzjoni kif jirrelataw mal-objettivi tar-reġim ta’ promozzjoni 
elenkati fl-Artikoli 2 u 3 tar-Regolament 1144/2014? L-objettivi huma allinjati 
mal-prijoritajiet stabbiliti fil-Programm ta’ Ħidma Annwali u s-suġġett tas-sejħa 
magħżul? 

• L-objettivi tal-azzjoni huma konformi mal-analiżi tas-suq ippreżentata? 
Għandhom jiġu deskritti sa 3 objettivi prinċipali tal-proġett. 
Dawk l-objettivi tal-proġett għandhom ikunu marbuta mill-qrib mal-indikaturi tal-impatt 
kif imsemmija fir-Regolament ta’ Implimentazzjoni u fis-sezzjoni 3 ta’ dan il-kapitolu. 
 
1.3  Il-komplementarjetà ma’ azzjonijiet oħra u d-dimensjoni tal-UE 
Jekk l-azzjoni hija kontinwazzjoni ta’ kampanja/i kofinanzjata/i preċedenti, jekk 
jogħġbok iddeskrivi b’mod ċar l-impatt tagħha/tagħhom u r-raġunijiet għas-
sottomissjoni mill-ġdid u l-kontinwazzjoni. Spjega kif il-proġett jibni fuq kampanji 
passati. 
Barra minn hekk, il-proposti għandhom jispjegaw il-komplementarjetà ma’ attivitajiet 
privati jew pubbliċi oħra li jkunu għaddejjin imwettqa minn partijiet ikkonċernati 
oħra, f’termini ta’ disinn u sinerġiji li jistgħu jinħolqu u jiġu żgurati. 
Jekk ikunu għaddejjin kampanji oħra (kofinanzjati mill-UE jew le) jew dawn ikunu 
tlestew reċentement, jekk jogħġbok indika: 

a) l-isem, is-swieq fil-mira, il-prodotti u t-tul ta’ żmien tal-azzjoni(jiet) simili, 
b) ir-riżultati miksuba, jekk ikunu magħrufa saż-żmien meta tiġi ppreżentata l-

proposta, 
c) is-sinerġiji potenzjali u l-valur miżjud tal-programm il-ġdid propost. 

Barra minn hekk, kull programm għandu jkollu dimensjoni tal-UE, kemm f’termini tal-
kontenut tal-messaġġi kif ukoll fl-impatt tiegħu. Minbarra dan, kull programm għandu 
jkun ta’ skala sinifikanti, b’mod partikolari f’termini tal-impatt transfruntier. 
Għal spjegazzjoni dettaljata dwar ir-rekwiżiti rigward id-dimensjoni tal-UE, jekk 
jogħġbok irreferi għall-Anness I ta’ din il-gwida u għall-mistoqsijiet frekwenti.8 
F’din is-sezzjoni jekk jogħġbok iddeskrivi kwalunkwe benefiċċju li jirriżulta mill-azzjoni 
fil-livell tal-UE, biex b’hekk tiġġustifika l-kofinanzjament mill-UE. 
X’inhi d-dimensjoni tal-UE tal-azzjoni f’termini ta’: 

• it-tixrid ta’ informazzjoni dwar l-istandards Ewropej tal-produzzjoni, il-kwalità, it-
traċċabbiltà u l-istandards ta’ sikurezza applikabbli għall-prodotti Ewropej, il-
prattiki dijetetiċi u l-kultura Ewropej; 

• is-sensibilizzazzjoni dwar il-prodotti Ewropej fost il-pubbliku ġenerali u fis-
setturi tal-kummerċ; 

• il-provvista ta’ sinerġiji bejn organizzazzjonijiet f’aktar minn Stat Membru 
wieħed; 

• il-“kopertura” li għandha tinftiehem bħala l-impatt potenzjali fuq il-gruppi fil-mira 
u s-swieq fil-mira koperti. 

NOTA: proposta li għandha tiġi implimentata biss f’reġjun wieħed ta’ Stat Membru 
mhux se jkollha kopertura sinifikanti; 

• il-promozzjoni tal-immaġni tal-prodotti Ewropej fis-swieq internazzjonali; 

• is-sostenibbiltà tal-proġett f’termini ta’ aspetti ekonomiċi, soċjali u ambjentali. 
Jekk ikun rilevanti, għandu jitqies il-valur miżjud tal-UE f’termini tal-impjiegi. 

L-applikant(i) għandu/għandhom janalizza(w) id-dimensjoni tal-UE tal-proposta 
speċifika kkonċernata, minflok jikkopja(w) kelma b’kelma mill-bażi legali jew mit-testi 
tas-sejħa. Il-proposti mhumiex mistennija jkopru l-aspetti u l-karatteristiċi speċifiċi tal-
metodi agrikoli u l-karatteristiċi tal-prodotti agrikoli u tal-ikel Ewropej kollha. Jistgħu 
jiffukaw fuq waħda jew uħud minn dawn il-karatteristiċi. 
Id-dimensjoni tal-Unjoni tal-azzjoni tissarraf fil-messaġġ prinċipali tal-kampanja: il-
messaġġ tal-UE. 
L-applikanti għandhom jipproponu l-messaġġ prinċipali tal-UE. Barra minn hekk, 
jistgħu jipproponu messaġġ sekondarju wieħed jew bosta. 
Il-messaġġ tal-UE jeħtieġ li jagħmel referenza għall-Ewropa b’mod ġenerali, għall-UE, 
għall-PAK, għal-leġiżlazzjoni tal-UE, għall-prodotti tal-UE jew għall-istandards tal-
produzzjoni tal-UE L-applikanti għandhom jiddeskrivu b’mod ċar kif il-proposta se 
xxerred informazzjoni dwar u tippromwovi karatteristika speċifika waħda jew diversi tal-
metodi ta’ produzzjoni u l-prodotti agrikoli tal-UE, bħas-sikurezza alimentari, it-
traċċabilità, l-awtentiċità, it-tikkettar, l-aspetti tan-nutrizzjoni u tas-saħħa, it-trattament 
xieraq tal-annimali, ir-rispett għall-ambjent u s-sostenibbiltà, u l-karatteristiċi tal-prodotti 

 

8 https://ec.europa.eu/info/funding-tenders/opportunities/portal/screen/support/faq 

https://ec.europa.eu/info/funding-tenders/opportunities/portal/screen/support/faq


Għotjiet tal-UE: Gwida tal-Programm AGRIP: V4.0 – 15.12.2023 

18 
 

agrikoli u tal-ikel tal-UE, b’mod partikolari f’termini tal-kwalità, it-togħma, id-diversità 
jew it-tradizzjonijiet tagħhom. 
Il-messaġġ tal-UE għandu jiġi adattat għas-suġġett magħżul. Eżempju: il-proposti 
sottomessi taħt is-suġġett dwar is-sostenibbiltà għandhom jenfasizzaw is-sostenibbiltà 
tal-agrikoltura tal-Unjoni, filwaqt li jisħqu fuq ir-rwol tagħha ta’ benefiċċju għall-azzjoni 
klimatika u l-ambjent. 

 

Sezzjoni 2: Kwalità 

2.1  Kunċett u strateġija tal-azzjoni 
Abbażi tal-isfidi identifikati fl-analiżi tas-suq (ippreżentata fis-Sezzjoni 1.2 tal-Parti B), 
iddeskrivi kif għandek il-ħsieb li tilħaq l-objettivi tal-azzjoni billi tiddefinixxi l-istrateġija 
tal-proġett. 
Jekk jogħġbok indirizza l-mistoqsijiet li ġejjin, sabiex tiġġustifika l-għażla tal-istrateġija 
tiegħek fir-rigward tal-objettivi ppjanati: 

• Niżżel u ddeskrivi l-grupp(i) fil-mira tal-azzjoni b’mod kwantitattiv u kwalitattiv. 
L-istrateġija kif se tiġi adattata għal kull wieħed minnhom u kif se jintlaħqu 
b’attivitajiet u b’mezzi differenti tal-azzjoni? Iddistingwi bejn l-attivitajiet 
kummerċjali (B2B “minn negozju għal negozju”) u dawk tal-konsumatur (B2C 
“min-negozju għall-konsumatur”). 

• Iddeskrivi u ġġustifika t-taħlita ta’ komunikazzjoni ppjanata. L-attivitajiet kif 
jintgħażlu b’rabta mal-objettivi u l-gruppi fil-mira? Dawk l-attivitajiet huma l-aktar 
adattati biex jintlaħqu l-objettivi tal-proġett u l-gruppi fil-mira? Isaħħu lil xulxin? 

• Fil-każ li l-azzjoni tkun immirata lejn aktar minn pajjiż wieħed, din l-istrateġija 
kif se tiġi adattata għal swieq fil-mira differenti? 

• Fil-każ ta’ azzjonijiet immirati lejn ir-redditu ekonomiku: minn fejn se jiġi t-
tkabbir – iż-żieda globali fil-konsum jew l-ispostament ta’ prodotti oħra simili? 

• Fil-każ li l-azzjoni se tippromwovi jew tinforma dwar skema, dik l-iskema se 
tintwera minn prodott? Kif? 

• Enfasizza l-aspetti kreattivi. Liema messaġġi ewlenin se jintużaw? Il-messaġġi 
ewlenin huma adattati għall-gruppi fil-mira u/jew għas-swieq fil-mira? Iddeskrivi 
l-kontenut ippjanat, il-format u s-sors tal-messaġġi. 

 

Proposti mmirati lejn is-suq intern - Linji gwida tad-Dieta Bbażati fuq l-Ikel (FBDG) 9 

Għal proposti fis-suq intern, il-messaġġi għandhom jiġu allinjati mal-FBDG fl-Istati 
Membri fil-mira tal-kampanja. Jekk il-kampanja tkopri prodott wieħed jew aktar li 
għalihom hemm rakkomandazzjonijiet kwalitattivi u kwantitattivi dwar il-livelli ta’ 
konsum fil-linji gwida nazzjonali, il-messaġġi tal-kampanja għandhom jirriflettu dawk ir-
rakkomandazzjonijiet. 

 

9 Aktar informazzjoni fuq: https://knowledge4policy.ec.europa.eu/health-promotion-knowledge-
gateway/topic/food-based-dietary-guidelines-europe_en 

https://knowledge4policy.ec.europa.eu/health-promotion-knowledge-gateway/topic/food-based-dietary-guidelines-europe_en
https://knowledge4policy.ec.europa.eu/health-promotion-knowledge-gateway/topic/food-based-dietary-guidelines-europe_en

Barra minn hekk, l-informazzjoni viżiva u l-materjal ta’ promozzjoni kollu li jintuża 
għandu jinkludi referenza għall-FBDG nazzjonali tal-Istat/i Membru/i mmirat/i10 għall-
prodott/i promoss/i: 

Għal gwida dwar dieti bbilanċjati u tajbin għas-saħħa, jekk jogħġbok 
ikkonsulta [Isem tas-sit web tal-gwida tad-dieta tal-ikel u x-xorb u l-kodiċi 
QR jekk disponibbli] 

Barra minn hekk, l-attivitajiet li jinkludu bħala grupp fil-mira persuni taħt it-18-il sena 
jeħtieġ li jikkonformaw mar-regoli u l-politiki nazzjonali dwar il-promozzjoni u r-reklamar 
tal-ikel lit-tfal. 

Proposti li għandhom fil-mira s-suq intern u li jgħaddu messaġġ fuq prattiki dijetetiċi 
xierqa jew konsum responsabbli tal-alkoħol 

Dawn għandhom juru konformità mar-regolamenti nazzjonali jew mal-linji gwida 
rilevanti fil-qasam tas-saħħa pubblika, fl-Istat Membru fejn se jitwettaq il-programm, u 
jipprovdu referenzi jew dokumentazzjoni tagħhom (ara wkoll il-kapitolu 2.4 ta’ din il-
gwida). 

Barra minn hekk, il-kampanji dwar il-konsum responsabbli tax-xorb fis-suq intern 
jeħtieġ li jinkludu referenza għal paġna web nazzjonali jew mezzi oħra pprovduti mill-
awtorità tas-saħħa nazzjonali li tinforma dwar il-konsum responsabbli tal-alkoħol jew 
ir-riskji relatati mal-konsum mhux responsabbli tal-alkoħol. 

Proposti li jippromwovu skemi tal-kwalità tal-UE (DOP, IĠP, STG u organiċi) 

B’mod partikolari għal proġetti fis-suq intern, żgura li l-azzjonijiet ta’ informazzjoni u ta’ 
promozzjoni li jikkonċernaw l-iskemi tal-kwalità tal-UE jiffukaw fuq l-iskema fil-messaġġ 
prinċipali tal-UE. Il-prodotti individwali jintużaw biss biex juru l-iskema u jidhru bħala 
messaġġ sekondarju (li ma jdgħajjifx il-messaġġ prinċipali tal-UE). 

Proposti li jippromwovu skemi tal-kwalità nazzjonali fis-suq intern 

Żgura li l-azzjonijiet ta’ informazzjoni u ta’ promozzjoni li jikkonċernaw skema ta’ kwalità 
nazzjonali jiffukaw fuq l-iskema u mhux fuq prodotti individwali (jiġifieri l-prodotti 
individwali jintużaw biss biex juru l-iskema u jidhru bħala messaġġ sekondarju, li ma 
jdgħajjifx il-messaġġ prinċipali tal-UE). 
 

Proposti li jsemmu l-oriġini u l-wiri tat-trademarks 

B’mod aktar speċifiku, fil-każ li l-messaġġi jsemmu l-oriġini tal-prodotti, il-proposti 
għandhom jindikaw b’liema mod l-oriġini hija indirizzata (jekk jogħġbok irreferi għar-
regoli dwar l-indikazzjoni tal-oriġini definiti fl-Artikoli 2-4 tar-Regolament 2015/1831 kif 
ukoll fl-Artikolu 18 tal-GA u l-anness 5 tiegħu). 

 

10  https://knowledge4policy.ec.europa.eu/health-promotion-knowledge-gateway/food-based-dietary-
guidelines-europe-source-documents-food_en 

https://knowledge4policy.ec.europa.eu/health-promotion-knowledge-gateway/food-based-dietary-guidelines-europe-source-documents-food_en
https://knowledge4policy.ec.europa.eu/health-promotion-knowledge-gateway/food-based-dietary-guidelines-europe-source-documents-food_en

Fil-każ li matul l-azzjoni jkun ippjanat li jintwerew marki l-applikanti għandhom jirreferu 
għall-kundizzjonijiet li taħthom jistgħu jiġu promossi l-marki kummerċjali, elenkati fir-
Regolament 2015/1831 (l-Artikoli 6, 7 u 8) kif ukoll fl-Artikolu 18 tal-GA u l-anness 5 
tiegħu. L-applikanti għandhom jindikaw kemm-il marka se tissemma. 

• Skont l-Artikolu 5(4) tar-Regolament 2015/1831: iġġustifika għaliex l-
indikazzjoni tal-marki kummerċjali hija meħtieġa biex jintlaħqu l-objettivi u kif 
dan mhux se jnaqqas il-messaġġ prinċipali tal-UE. 

• Fil-każ li jintwerew inqas minn 5 marki, ipprovdi ġustifikazzjoni li tissodisfa r-
rekwiżiti li ġejjin: 

a) hemm inqas marki kummerċjali fl-Istati Membri tal-oriġini tal-
organizzazzjonijiet proponenti għall-prodott jew l-iskema li huwa/hija s-
suġġett tal-azzjoni; 

b) għal raġunijiet debitament ġustifikati, ma kienx possibbli li jiġu assoċjati 
aktar imsieħba li jippermettu li jintwerew aktar marki. F’dan il-każ, l-
applikanti huma meħtieġa jippreżentaw ġustifikazzjoni adegwata u 
informazzjoni rilevanti inkluża l-lista ta’ organizzazzjonijiet oħra li ġew 
ikkuntattjati u li għalihom saret proposta mill-applikant(i) biex tiġi stabbilita 
azzjoni usa’ ta’ diversi prodotti jew ta’ diversi pajjiżi u li tiddikjara r-
raġunijiet għaliex tali azzjoni ma ġietx aċċettata/proposta. 

 
2.2  L-istabbiliment tal-konsorzju 
Mhux applikabbli. Din is-sezzjoni hija koperta mill-Parti A tal-Formola ta’ 
Applikazzjoni. M’hemmx bżonn ta’ azzjoni min-naħa tiegħek. 
 
2.3  Timijiet tal-proġett, persunal u sottokuntratturi 
F’din is-sezzjoni l-applikanti jridu juru l-kwalifiki professjonali xierqa meħtieġa biex 
ilestu l-azzjoni. 
Imla t-tabella bl-ismijiet u l-funzjoni tat-tim tal-proġett (il-persunal magħdud taħt il-
kategorija tal-baġit A), primarjament responsabbli għall-koordinazzjoni u/jew l-
implimentazzjoni tal-azzjoni proposta, u indika l-funzjoni tagħhom u ddeskrivi fil-qosor 
ir-rwol tagħhom fil-proġett. 
Bħala evidenza, l-informazzjoni li ġejja trid tiġi pprovduta bħala annessi: 

• CVs fil-format tal-Europass (ara s-sezzjoni 5 tas-sejħa għall-proposti) 
għandhom jiġu ppreżentati fl-Anness “CVs”. Għandu jinħatar maniġer tal-
proġett, li għandu mill-inqas 3 snin esperjenza fil-ġestjoni tal-proġetti. 

Ir-riżorsi esterni jeħtieġ li jiġu deskritti f’din is-sezzjoni. Fil-każ li l-applikanti ma 
jkollhomx internament ir-riżorsi meħtieġa, jistgħu jirrikorru għal persunal issekondat, 
sottokuntratturi, entitajiet relatati, eċċ. 
Jekk jogħġbok niżżel hawnhekk ir-riżorsi esterni kollha u ddeskrivi l-proċedura interna 
għall-għażla tas-sottokuntratturi li tiżgura l-aħjar valur għall-prezz filwaqt li tipprevjeni 
sitwazzjonijiet fejn jitqies li jkun hemm kunflitt ta’ interess. Ipprovdi l-istess 
informazzjoni għall-korpi indipendenti inkarigati mill-evalwazzjoni. 
Fil-każ li jkun previst appoġġ finanzjarju għal partijiet terzi, spjega b’mod konċiż ir-rwol 
tal-entitajiet relatati f’din is-sezzjoni u f’aktar dettall fis-sezzjoni 6 tal-Parti B. F’każ li l-

ammont għal kull parti terza jkun ogħla mill-ammont massimu stabbilit fis-sejħa għall-
proposti, iġġustifika din il-ħtieġa. 
 
2.4  Il-maniġment tal-konsorzju u l-mekkaniżmi għat-teħid tad-deċiżjonijiet 
Fil-każ ta’ bosta applikanti, iddeskrivi l-istruttura tal-maniġment, ir-responsabbiltajiet u 
r-rwoli rispettivi tagħhom fil-konsorzju u l-mekkaniżmi tat-teħid tad-deċiżjonijiet fi ħdan 
il-konsorzju. 
Spjega fid-dettall kif se jittieħdu d-deċiżjonijiet u kif se tiġi żgurata komunikazzjoni 
regolari u effettiva fil-konsorzju. 
L-informazzjoni rilevanti għandha tiġi ppreżentata wkoll fil-każ ta’ proposti sottomessi 
minn organizzazzjoni proponenti waħda biss. 
 
2.5  Ġestjoni tal-proġett, kontroll tal-kwalità u monitoraġġ – Strateġija ta’ evalwazzjoni 
Fl-ewwel parti ta’ din is-sezzjoni, iddeskrivi l-ġestjoni interna tal-proġett. Iddeskrivi kif 
se tiżgura li l-azzjoni tiġi implimentata fil-ħin u fi ħdan il-baġit stabbilit, u li l-objettivi 
tagħha jintlaħqu. 
Iddefinixxi b’mod preċiż it-tqassim tal-kompiti bejn is-sottokuntratturi (il-korpi ta’ 
implimentazzjoni/evalwazzjoni) u l-applikanti. Iddefinixxi strateġija ta’ koordinazzjoni 
interna f’termini ta’ metodi/approċċi għall-ġestjoni ta’ msieħba differenti, jekk ikun 
hemm, u sottokuntratturi għal ġestjoni operattiva effettiva tal-programm. 
Liema huma l-mekkaniżmi ta’ kontroll tal-kwalità? Kif se tissorvelja x-xogħol tas-
sottokuntratturi? Kif se timmonitorja l-kwalità tar-riżultati tanġibbli u tal-puntwalità 
tagħhom? 
Eż. Fil-każ ta’ prestazzjoni insuffiċjenti mis-sottokuntrattur, kif se tiżgura li l-azzjoni tiġi 
implimentata kif previst? 
Bħala evidenza tal-kapaċità operattiva tal-organizzazzjoni(jiet) proponenti, id-
dokumenti li ġejjin għandhom jiġu annessi mal-proposta (sezzjoni 7 tas-sejħa għall-
proposti): 

• Għandu jiġi ppreżentat rapport tal-attività tas-sena preċedenti tal-
organizzazzjoni(jiet) proponenti fl-Anness “Informazzjoni addizzjonali”. 

• Għandha tiġi inkluża lista tal-proġetti kollha ffinanzjati mill-UE għall-aħħar 3 
snin imwettqa bl-indikazzjoni tal-proġetti preċedenti li għalihom il-proposta hija 
kontinwazzjoni, jew f’din is-sezzjoni jew inkella fl-Anness “Informazzjoni 
addizzjonali”. 

 
NOTA (speċifika għall-programmi sempliċi): F’każijiet fejn l-applikanti jipproponu li 
jimplimentaw ċerti partijiet tal-proposta, għandha tingħata evidenza li l-organizzazzjoni 
nnifisha għandha mill-anqas tliet snin esperjenza fl-implimentazzjoni ta’ azzjonijiet ta’ 
informazzjoni u ta’ promozzjoni simili. 
 
Fit-tieni parti tas-sezzjoni taħt “Metodi ta’ evalwazzjoni u indikaturi tal-proġett”, 
iddeskrivi fid-dettall il-metodoloġija għall-kejl tal-ksib tal-objettivi kollha tal-azzjoni. L-
istudju li jevalwa l-eżitu tal-proġett għandu jsir minn korp estern indipendenti mill-
organizzazzjoni(jiet) proponenti u l-korp ta’ implimentazzjoni. 

Speċifika meta se jitwettqu l-evalwazzjonijiet (fi tmiem l-azzjoni (obbligatorja) jew fi 
tmiem kull sena tal-azzjoni).  L-istudju ta’ evalwazzjoni għandu jkopri biss ir-riżultati 
kif ukoll l-impatt f’termini ta’ ritorn ekonomiku u/jew informattiv, u mhux il-monitoraġġ 
tal-implimentazzjoni tal-azzjoni u r-rappurtar, li għandhom jitwettqu mill-Koordinatur. L-
ispejjeż ta’ monitoraġġ mhumiex eliġibbli taħt il-pakkett ta’ ħidma ta’ evalwazzjoni. 
L-Anness III ta’ din il-gwida jipprovdi eżempji ta’ metodoloġiji li jistgħu jintużaw biex 
jitkejjel ir-redditu ekonomiku, kif ukoll l-impatt ta’ sensibilizzazzjoni globali, ir-redditu 
informattiv. Jistgħu jintużaw ukoll metodoloġiji oħra għall-kejl tagħhom. Madankollu, 
l-għan tal-metodoloġiji proposti huwa li jistabbilixxu kwalità minima tal-evalwazzjonijiet 
u jallinjaw l-evalwazzjonijiet u l-istabbiliment tal-objettivi għal azzjonijiet differenti. 
Iddefinixxi lista ta’ indikaturi tal-output, tar-riżultati u tal-impatt billi timla t-tabelli: 
uża l-indikaturi msemmija taħt l-Artikolu 22 u l-Anness I għar-Regolament ta’ 
Implimentazzjoni tal-Kummissjoni (UE) 2015/1831. 
Tista’ wkoll tuża indikaturi simili, jekk ikunu aktar xierqa u ġġustifikati kif xieraq. 

• L-indikaturi tar-riżultati għandhom ikunu marbuta mal-pakketti ta’ ħidma 
ppjanati u r-riżultati kif ippreżentati fis-sezzjoni 4 tal-Parti B. 

• L-indikaturi tal-impatt għandhom ikunu marbuta mill-qrib mal-objettivi 
speċifiċi tal-azzjoni (elenkati fis-sezzjoni 1.2 tal-Parti B). 

Peress li l-impatt aħħari mistenni tal-kampanji huwa li jissaħħu l-kompetittività u l-
konsum tal-prodotti agroalimentari tal-UE: 

Kull proposta ta’ programm għandha tinkludi mill-inqas indikatur tal-impatt li juri bidla 
fil-bejgħ jew l-esportazzjonijiet tal-prodott(i) promoss(i) espress f’EUR jew, jekk xieraq, 
il-bidla fis-sensibilizzazzjoni tal-konsumaturi jew ir-rikonoxximent tal-iskemi tal-kwalità 
tal-Unjoni. 

Biex tintwera l-kwalità tal-metodi ta’ evalwazzjoni u l-indikaturi proposti, għandhom 
jingħataw dettalji dwar: 

• il-linja bażi jew, fin-nuqqas tagħha, dwar kif se tiġi stabbilita l-linja bażi; 

• il-valuri fil-mira għall-indikaturi ppjanati. 
L-evalwazzjoni tar-riżultati tal-azzjoni m’għandhiex tiffoka biss fuq l-eżekuzzjoni tajba 
tal-azzjoni. Azzjoni li ġiet implimentata skont il-pjan xorta jista’ jkollha impatt baxx. 
Pereżempju, il-fatt li tqassmu 10,000 fuljett lill-viżitaturi matul l-attivitajiet ta’ tidwiq fil-
postijiet tal-bejgħ jikkonferma li l-attività ġiet implimentata skont il-proposta. 
Madankollu, mhijiex prova li ntlaħqu l-objettivi tal-azzjoni, li se jkunu marbuta ma’ bidliet 
fis-sensibilizzazzjoni jew żieda fil-bejgħ. L-għadd ta’ fuljetti mqassma jirrappreżenta 
indikatur tal-output. 
Ir-relazzjoni bejn l-indikaturi tal-output, tar-riżultati u tal-impatt tista’ tiġi rrappreżentata 
kif ġej: 

2.6  Il-kosteffettività u l-ġestjoni finanzjarja 
Din il-parti għandha tkopri żewġ aspetti. 
Iddeskrivi fil-qosor kif ir-riżultati u l-objettivi proposti tal-azzjoni se jinkisbu bl-aktar mod 
kosteffettiv. 
Imbagħad, indika kif l-azzjoni se tiġi ffinanzjata u kif ir-riżorsi finanzjarji se jiġu allokati 
u ġestiti fil-Konsorzju. 
L-applikanti huma meħtieġa jindikaw u jikkummentaw dwar ir-riżultat tal-awtokontroll 
dwar il-vijabbiltà finanzjarja11. B’mod partikolari jekk ir-riżultat ikun “dgħajjef”, spjega 
kif se tiġi pprovduta l-likwidità (minbarra l-finanzjament minn qabel), eż. permezz ta’ 
fondi proprji jew self mill-bank. Jekk jogħġbok indika wkoll jekk humiex previsti 
kontribuzzjonijiet finanzjarji mill-membri tal-organizzazzjoni. 
Jekk applikabbli, indika s-sorsi u l-ammonti tal-finanzjament tal-Unjoni riċevuti (jew 
applikati) għall-istess azzjoni jew parti mill-azzjoni jew għall-funzjonament tiegħek 
(għotja operattiva) matul l-aħħar 3 snin finanzjarji. 
Jekk qed tippjana li tissottometti bosta applikazzjonijiet taħt is-sejħiet għall-proposti 
attwali li jistgħu jiġu implimentati b’mod parallel, jekk jogħġbok ipprovdi wkoll 
informazzjoni dwar kif l-implimentazzjoni tista’ tiġi żgurata jekk aktar minn applikazzjoni 
waħda tiġi approvata għall-finanzjament, kif ukoll informazzjoni dwar l-iffrankar 
potenzjali (eż. l-istess għodda użata għal kampanji differenti). 
B’mod partikolari, jekk jogħġbok spjega fir-rigward ta’: 
a) kapaċità operattiva: Kif se tiżgura kapaċità operattiva u persunal suffiċjenti sabiex 
jintlaħqu l-objettivi tal-azzjonijiet proposti? (Tista’ tirreferi għal dan l-aspett f’sezzjoni 
2.3 tal-proposta tiegħek.) 
b) kapaċità finanzjarja: Kif se tiżgura ġestjoni finanzjarja soda u likwidità xierqa biex 
tissodisfa l-obbligi tal-ħlas lis-sottokuntratturi għall-proġetti għaddejjin b’mod parallel? 
 

 

11 L-applikanti kollha jeħtiġilhom ikunu wettqu awtokontroll tal-vijabbiltà finanzjarja, permezz ta’: 
https://ec.europa.eu/research/participants/lfv/lfvSimulation.do 

Indikaturi 
tal-output 

Indikaturi 
tar-riżultat 

Indikaturi 
tal-impatt 

• L-attivitajiet huma implimentati skont il-proġett? 

• L-attivitajiet huma implimentati b’riżultat 
previst? 

• L-objettivi tal-proġett qegħdin 
jintlaħqu fuq perjodu ta’ żmien 
qasir/medju? 

https://ec.europa.eu/research/participants/lfv/lfvSimulation.do

2.7  Ġestjoni tar-riskju 
Iddeskrivi l-ġestjoni tar-riskju li għandha tiġi implimentata: spjega r-riskji identifikati, ir-
reazzjonijiet għar-riskji u l-għodod tal-ġestjoni tar-riskji. 
Liema huma r-riskji assoċjati mal-implimentazzjoni tal-azzjoni (pereżempju, fir-rigward 
ta’ inċertezzi jew restrizzjonijiet speċifiċi fis-suq ta’ pajjiż terz fil-mira)? Ikklassifika r-
riskji skont it-tip ta’ riskju billi tuża t-tabella pprovduta fil-mudell, eż. finanzjarju, politiku, 
relatat mas-suq, eċċ. Kif se jiġu indirizzati, liema miżuri ta’ mitigazzjoni se jiġu stabbiliti? 
X’inhu l-impatt potenzjali tar-riskji u x’inhi l-probabbiltà tagħhom? Ikkategorizza r-riskji 
skont il-probabbiltà u l-impatt tagħhom (għoli, medju, baxx). 
 

Sezzjoni 3: L-impatt 
3.1  L-impatt u r-redditu mistenni 
Iddefinixxi l-impatt fuq perjodu ta’ żmien qasir, medju/twil tal-proġett fil-livell tal-UE. 
Iddeskrivi l-potenzjal tal-azzjoni biex iżżid id-domanda u/jew is-sehem mis-suq u kif u 
sa liema punt operaturi oħra tal-UE se jibbenefikaw mill-proġett. 
Meta jitqies li r-redditu finali mistenni tal-kampanji huwa li jittejbu l-kompetittività u l-
konsum tal-prodotti tal-UE, il-livell ta’ investiment propost għandu jkun iġġustifikat 
mir-redditu mistenni tiegħu. 
Il-ġustifikazzjoni tal-livell ta’ investiment għandha tkun ibbażata fuq redditu ekonomiku 
u/jew redditu informattiv: 

o Ir-redditu ekonomiku normalment għandu jiġi stmat fil-livell tal-organizzazzjoni 
proponenti jew fil-livell nazzjonali. L-azzjonijiet li jimmiraw għal redditu 
ekonomiku, pereżempju dawk li jimmiraw li jżidu s-sehem mis-suq tal-prodotti 
tal-UE, għandhom jagħmlu stima tar-redditu f’termini monetarji assoluti, jiġifieri 
l-valur f’EUR. 
B’mod simili għall-approċċ tal-evalwazzjoni ta’ wara l-azzjoni, l-objettiv 
ikkwantifikat għandu jimmira li jeskludi influwenzi esterni biex jidentifika l-effett(i) 
attribwibbli direttament għall-azzjoni. Din l-istima għandha tmur lil hinn minn 
sempliċi tqabbil taċ-ċifri ta’ qabel u ta’ wara l-kampanja. Għandha, pereżempju, 
taġġusta għax-xejriet eżistenti tas-suq, li kienu jseħħu wkoll mingħajr l-azzjoni. 
Għal aktar informazzjoni dwar il-metodoloġiji li jistgħu jintużaw biex jiġu 
kkalkulati dawn iċ-ċifri, jekk jogħġbok irreferi għall-Anness III ta’ din il-gwida. 

o L-azzjonijiet li jimmiraw għal redditu informattiv, pereżempju dawk immirati 
prinċipalment lejn żieda fis-sensibilizzazzjoni, għandhom jikkwantifikaw l-impatt 
mistenni rispettiv f’numru ta’ persuni li kisbu għarfien ġdid/bidlu l-opinjoni 
tagħhom. L-għadd ta’ persuni li ntlaħqu b’mod effettiv huwa l-indikatur tal-impatt 
tas-sensibilizzazzjoni. L-Anness III ta’ din il-gwida jipprovdi aktar informazzjoni 
dwar ir-rekwiżiti metodoloġiċi. 

Il-proposti għandhom jindikaw linja bażi biex jiġi stmat l-impatt tal-proġett meta 
mqabbel ma’ xenarju mingħajr ma jseħħ il-proġett. 
NOTA: 

• L-azzjoni għandha tippreżenta r-redditu mistenni fuq l-investiment ikkalkulat fil-
livell tal-organizzazzjoni(jiet) proponenti u/jew l-Istat(i) Membru/i tagħhom 
(mhux fil-livell tal-UE). 

• F’każ ta’ aktar minn pajjiż fil-mira wieħed, ir-redditi mistennija għandhom jiġu 
diżaggregati skont is-swieq/il-pajjiżi fil-mira. 

• Il-proposti għandhom juru li r-redditu mistenni huwa realistiku. 
 

3.2  Il-komunikazzjoni, it-tixrid u l-viżibbiltà 
Mhux applikabbli. 
 
3.3  Is-sostenibbiltà u l-kontinwazzjoni 
Iddeskrivi s-segwitu tal-proġett wara li jintemm il-finanzjament tal-UE. Kif se ssostni l-
impatt tal-proġett u r-riżultati tal-kampanja kif se jintużaw fuq perjodu ta’ żmien twil u 
evenwalment lil hinn mill-finanzjament tal-UE. 

F’din is-sezzjoni, l-applikanti għandhom juru l-potenzjal tal-proġett li jiżgura l-impatt 
ekonomiku u soċjali sostnut, kif ukoll il-potenzjal li jikkontribwixxi għal produzzjoni 
u/jew konsum sostenibbli. Nota: Dawn l-aspetti m’hemmx għalfejn jiġu kkwantifikati. 

 

Sezzjoni 4: L-attivitajiet, id-WPs, iż-żmien u s-sottokuntrattar 

Is-Sezzjoni 4 tal-Parti B hija ddedikata għad-deskrizzjoni tal-attivitajiet tal-proġett. Fil-
Formola ta’ Applikazzjoni din il-parti tinsab f’sezzjoni separata, madankollu għandek 
tikkunsidra li l-valutazzjoni tagħha ssir prinċipalment kontra l-kriterju tal-għoti dwar il-
Kwalità. 
Id-deskrizzjoni ta’ din is-sezzjoni għandha tkopri kemm id-deskrizzjoni tal-attivitajiet kif 
ukoll l-analiżi dettaljata tal-baġit relatat. 
L-attivitajiet ippjanati għandhom jinġabru f’Pakketti ta’ Ħidma (WPs). Il-Pakkett ta’ 
Ħidma jiġbor flimkien l-attivitajiet kollha u r-riżultati relatati koperti minn linja prinċipali 
waħda tal-Baġit Dettaljat, eż. il-koordinazzjoni tal-proġett, ir-relazzjonijiet pubbliċi, l-
avvenimenti, l-evalwazzjoni, eċċ. 
 
L-applikanti għandhom jintroduċu żewġ WPs obbligatorji b’mod awtomatiku: 
Il-Koordinazzjoni tal-proġett u l-Evalwazzjoni 
L-applikanti jridu jiddeskrivu l-azzjonijiet meħuda għall-ġestjoni tal-proġett u jiżguraw 
li dan jiġi implimentat kif ippjanat taħt l-attività “Koordinazzjoni tal-proġett”. 
Fir-rigward tal-proġetti multipli, taħt dan id-WP, għandha tiġi prevista laqgħa tal-bidu 
mal-Aġenzija u l-benefiċjarji, li matulha l-Aġenzija tispjega l-mudell tal-ftehim ta’ 
għotja, il-ġestjoni finanzjarja tal-għotja u r-rekwiżiti ta’ rapportar, kif ukoll l-użu ta’ 
għodod tal-IT għall-ġestjoni tal-għotja. 

 
Ir-riżultat huwa l-output fiżiku ta’ attività, eż. seminar, azzjoni f’post tal-bejgħ, eċċ. Il-
livell ta’ dettalji fl-attivitajiet u l-preżentazzjoni tal-baġit għandhom iwieġbu l-mistoqsijiet 
li ġejjin: min, xiex, meta, fejn, għaliex? Id-deskrizzjoni tagħha għandha tkun dettaljata 
biżżejjed biex tiġi stmata l-kosteffiċjenza tagħhom. 

L-ispejjeż stmati għandhom jingħataw fil-livell tar-riżultati permezz tal-“kostijiet skont it-
tip ta’ output”. 
Għal kull attività, huwa importanti li tispjega għaliex din l-attività hija ppjanata (skont l-
objettivi), tiddefinixxi l-grupp(i) fil-mira u d-daqs tagħhom, il-perjodu ta’ 
implimentazzjoni, fejn se tiġi organizzata l-attività, u tippreżenta diżaggregazzjoni tal-
kostijiet annwali. 
Eżempji: 

− Fil-każ ta’ seminars: il-preżentazzjoni għandha tagħti dettalji dwar il-post, l-
aġenda, il-parteċipanti, ir-riżultat mistenni, eċċ. 

− Fir-rigward tal-kampanji tal-midja: il-preżentazzjoni għandha tagħti dettalji dwar 
il-baġit globali investit fil-produzzjoni u d-distribuzzjoni tar-reklami (jiġifieri x-xiri 
ta’ midja, inklużi skontijiet annwali) kif ukoll dwar iż-żmien tal-kampanja. Mhux 
meħtieġ li jingħataw dettalji dwar l-ismijiet tal-pubblikazzjonijiet u l-istazzjonijiet 
tat-TV. Madankollu, informazzjoni bħall-kopertura, il-persuni milħuqa, il-
frekwenza, il-Punti ta’ Klassifikazzjoni Grossa (GRPs) għall-gruppi fil-mira 
milħuqa għandha tingħata bħala indikazzjoni dwar l-ambitu tal-kampanja. 

− Fil-każ ta’ attivitajiet fuq siti web/ midja soċjali: il-preżentazzjoni għandha tagħti 
dettalji dwar il-funzjonalitajiet li għandhom jiġu żviluppati, inkluż il-kontenut 
diġitali speċifiku previst. Għandha tipprovdi wkoll informazzjoni dwar it-tkabbir 
imfittex fl-udjenza u fl-involviment (ċifri dwar il-viżitaturi għall-paġna, is-segwaċi 
tal-kont, l-għadd ta’ kontenut imtella’, eċċ.) kif ukoll indikazzjoni tal-ambitu 
segwit tal-attivitajiet. Il-posts tal-midja soċjali (immaġnijiet, vidjos, reels), 
ippubblikati kemm mill-kontijiet tal-proġett kif ukoll mill-kontijiet tal-influwenzatur, 
iridu jippromwovu l-attributi tal-prodotti tal-UE u mhux biss il-konsum tagħhom. 

L-applikanti għandhom jindikaw ukoll min se jimplimenta l-attivitajiet individwali – is-
sottokuntratturi (korpi ta’ implimentazzjoni), l-entitajiet relatati jew l-organizzazzjoni 
proponenti (f’każ ta’ bosta organizzazzjonijiet proponenti, liema waħda se timplimenta 
liema attività), filwaqt li jipprovdu diviżjoni preċiża tax-xogħol bejn l-applikant u l-
entitajiet l-oħra involuti. 
L-analiżi tal-baġit għandha tipprovdi livell suffiċjenti ta’ dettall: bl-użu tal-kostijiet 
stmati għal kull riżultat. 
Il-mudell għad-deskrizzjoni tal-attivitajiet u l-ġustifikazzjoni tal-baġit għandhom 
jintużaw għall-Pakketti ta’ Ħidma kollha li huma ppjanati li jiġu implimentati. 
Jekk jogħġbok kun af li, barra minn hekk, il-baġit tal-azzjoni globali mill-Pakkett ta’ 
Ħidma (“Tabella dettaljata tal-baġit”) għandu jiġi anness għall-proposta tiegħek 
permezz tal-mudell ipprovdut fis-sistema. F’dan id-dokument, jekk jogħġbok aġġusta 
n-numri ta’ Pakketti ta’ Ħidma biex tallinjahom man-numri fil-Parti B. 
Jekk jogħġbok qis xi suġġerimenti meta timla l-partijiet tal-“Analiżi tal-baġit stmat” u kif 
dawn għandhom jiġu riflessi fit-Tabella dettaljata tal-baġit: 

• “1. Koordinazzjoni tal-proġett” il-kostijiet jinkludu ż-żmien li l-persunal (u l-
assimilati) iqattgħu jaħdmu għall-benefiċjarju inkarigat mill-koordinazzjoni, 
jiġifieri l-kooperazzjoni mal-awtorità ta’ ġestjoni, il-kollaborazzjoni bejn l-
imsieħba u s-sottokuntratturi. Il-kompiti ewlenin la jistgħu jiġu sottokuntrattati u 
lanqas iddelegati lil xi kobenefiċjarju ieħor (ara l-punt 1.2.2). Dan il-pakkett ta’ 
ħidma għandu jkopri biss il-kostijiet tal-organizzazzjoni(jiet) proponenti, u mhux 

tas-sottokuntratturi li l-kostijiet tagħhom għandhom jiġu inklużi fil-kostijiet tal-
attivitajiet individwali. L-għadd ta’ jiem ta’ persuna stmat għall-attivitajiet 
imwettqa mill-applikanti u r-rati tagħhom għandhom jiġu ġġustifikati b’mod ċar. 

• Kostijiet oħra tal-koordinazzjoni tal-proġett ikopru l-aktar il-kostijiet tal-
ivvjaġġar. Kostijiet diretti oħra tas-servizzi, bħall-VAT mhux deduċibbli, l-
awditjar, il-garanzija bankarja, id-deprezzament, eċċ. għandhom jiġu kkodifikati 
taħt l-intestatura “Kostijiet eliġibbli oħra tal-PO” tat-Tabella dettaljata tal-baġit 
annessa. 

• “2. Relazzjonijiet pubbliċi” l-kostijiet għandhom ikopru l-attivitajiet kollha relatati 
mal-uffiċċju tal-PR kontinwu, l-avvenimenti għall-istampa: il-ħidma ma’ 
influwenzaturi, il-kumpilazzjoni ta’ listi ta’ kuntatti ta’ ġurnalisti/bloggers, l-
abbozzar u t-tnedija ta’ stqarrijiet għall-istampa12, skedi informattivi, l-
organizzazzjoni ta’ intervisti jew avvenimenti, l-abbozzar u l-kostijiet ta’ reklami, 
l-abbozzar ta’ bulettini u jintbagħtu, il-ġbir u l-analiżi ta’ siltiet mill-midja, eċċ. 

• “3. Sit web, midja soċjali” għandha tkopri l-ħolqien, id-disinjar mill-ġdid, l-
aġġornament u l-manutenzjoni tas-sit(i) web u l-kontijiet tal-midja soċjali. 
Attivitajiet ta’ ġestjoni tal-komunità jistgħu jiġu inklużi wkoll. 

• “4. Reklamar”: 
o Ir-reklamar online għandu jiġi ppreżentat taħt din is-subintestatura u 

mhux taħt “3. Sit web, midja soċjali” kostijiet. 
o Ir-reklamar stampat m’għandux jinkludi artikli ta’ reklamar, li għandhom 

jiġu ppreżentati taħt PR (ara hawn fuq); però jinkludi supplimenti ta’ 
rivisti jew gazzetti. 

o Il-kostijiet relatati mal-isponsorjar fuq it-TV għandhom jiġu inklużi taħt “4. 
Reklamar” 

• Ir-reklamar fil-POS għandu jiġi inkluż taħt l-intestatura “7. Promozzjoni fil-POS” 

• “7. Promozzjoni fil-POS”: għall-jiem tat-tidwiq, il-kwantità u l-kostijiet tal-
kampjuni tal-prodotti għal kull jum għandhom ikunu ġġustifikati; il-kostijiet 
tal-unitajiet għandhom jikkorrispondu mal-kostijiet tal-produzzjoni flimkien 
mat-trasport u mhux mal-prezzijiet bl-imnut ta’ dawn il-prodotti. 

• Taħt “8. Attivitajiet oħra”, tista’ tissemma kull attività oħra relatata mal-proposta 
li ma ssemmietx taħt il-punti l-oħra t’hawn fuq. 

• “9. Evalwazzjoni tar-riżultati”: tinkludi l-kostijiet kollha relatati mal-evalwazzjoni 
esterna. 

Il-kostijiet tal-attivitajiet għandhom ikunu koerenti mad-deskrizzjonijiet tar-riżultati u 
jkunu komparabbli mar-rati tas-suq fil-pajjiż(i) fil-mira. 
L-applikanti għandhom jivverifikaw bir-reqqa jekk hemmx żbalji baġitarji fil-proposta 
ppreżentata fid-dokumenti kollha ppreżentati. 

 

12 It-tnedija ta’ stqarrijiet għall-istampa għandha tiffoka fuq il-komunikazzjoni tal-attivitajiet li ġejjin u r-riżultati 
mistennija tal-proġett. Fil-proposta tagħhom l-applikanti m’għandhomx jippjanaw stqarrijiet għall-istampa 
bl-iskop uniku li jħabbru l-iffirmar tal-għotja u li rċivew finanzjament mill-UE. 

Ipprovdi skeda taż-żmien tal-proġett: inti u tipprepara din l-iskeda taż-żmien, innota 
li l-implimentazzjoni tal-azzjonijiet tista’ tiġi posposta sa 6 xhur fir-rigward tad-data tal-
iffirmar tal-ftehim ta’ għotja. 
 

2.4. PARTI C SKRINJAR 

 
Il-pajjiżi fil-mira tal-proposta u l-prodotti li għandhom jiġu promossi għandhom jiġu 
indikati wkoll f’din it-taqsima. 
Jekk applikabbli, jekk jogħġbok semmi liema skema se tiġi promossa u liema prodott(i) 
se jintuża(w) biex tiġi murija. 
Kun af li jistgħu jintgħażlu bosta prodotti. Il-prodotti eliġibbli skont l-Artikolu 5 tar-
Regolament 1144/2014 biss jistgħu jkunu s-suġġett ta’ azzjoni ta’ promozzjoni jew 
informazzjoni jew jistgħu jintużaw biex juru l-iskema promossa. 
Din l-għażla trid tkun konsistenti mas-suġġett magħżul kif ukoll mal-prodotti deskritti fil-
parti teknika narrattiva tal-applikazzjoni tiegħek (sezzjoni 2 – Parti B). 
Fl-aħħar nett, għandek tindika jekk l-azzjoni hijiex qed tippromwovi prodotti jew metodi 
ċċertifikati bħala sostenibbli. 
NOTA: Jekk jogħġbok ara l-informazzjoni addizzjonali fis-sezzjoni 2.3 ta’ din il-gwida 
dwar l-azzjonijiet proposti li jenfasizzaw il-produzzjoni u l-konsum agrikolu sostenibbli 
u jiżguraw konsistenza bejn il-Parti A u l-Parti B. 
Barra minn hekk, għal kull pajjiż fil-mira tal-proposta, jekk jogħġbok indika s-sehem 
mill-baġit espress f’% u ż-żieda fil-bejgħ/fl-esportazzjonijiet (espressa f’EUR) tal-
prodott(i) promoss(i). 

Agħżel b’attenzjoni pajjiż fil-mira wieħed jew bosta, skemi u prodotti li għandhom 
jiġu promossi mill-programm. 
Is-Sejħa għall-proposti telenka l-pajjiżi fil-mira, l-iskemi u l-prodotti li huma 
eliġibbli taħt is-suġġetti rispettivi. 
 

Fl-aħħar nett, ikkodifika l-indikaturi ppjanati tal-output, tar-riżultati u tal-impatt (KPIs) li 
se tirrapporta fuqhom matul l-implimentazzjoni tal-proġett. Il-KPIs għandhom ikunu 
relatati mill-qrib mal-objettivi u l-attivitajiet deskritti fil-Parti B. 

 

2.5  ANNESSI MAL-APPLIKAZZJONI 

L-annessi li ġejjin għandhom jittellgħu biex jikkompletaw l-applikazzjoni tiegħek (il-
mudelli rilevanti huma disponibbli fl-għodda tas-sottomissjoni tal-Portal ta’ 
Opportunitajiet ta’ Finanzjament u ta’ Sejħiet għall-Offerti, ladarba tibda tipprepara l-
applikazzjoni tiegħek): 

Titlu tal-anness Mudell Rekwiżit tal-lingwa Kummenti 

Tabella Dettaljata 
tal-Baġit 

Iva 

 

Tista’ tiġi ppreżentata fi 
kwalunkwe lingwa uffiċjali 
tal-UE, mingħajr il-ħtieġa li 
tiġi tradotta 

Anness 1 tal-Parti B 

 

CVs  Le 

Jista’ jiġi ppreżentat fi 
kwalunkwe lingwa uffiċjali 
tal-UE. Preferibbilment bl-
Ingliż u fil-format tal-
Europass 

Anness 2 tal-Parti B 

Ara s-sezzjoni 2.3 

Informazzjoni 
addizzjonali Le 

Tista’ tiġi ppreżentata fi 
kwalunkwe lingwa uffiċjali 
tal-UE, mingħajr il-ħtieġa li 
tiġi tradotta  

Anness 3 tal-Parti B 

Dokumenti ta’ sostenn dwar: 

- ir-rapport tal-attività u l-lista tal-proġetti 
kollha ffinanzjati mill-UE għall-aħħar 3 
snin (ara s-sezzjoni 5 tas-sejħa għall-
proposti) 

- rikonoxximent ta’ skemi ta’ kwalità 
nazzjonali, ċertifikazzjoni dwar is-
sostenibbiltà jew informazzjoni dwar 
prattiki dijetetiċi xierqa u konsum 
responsabbli tal-alkoħol (ara l-
kundizzjonijiet elenkati fis-sezzjoni 6 
tas-sejħa għall-proposti). 

 

Informazzjoni dwar 
ir-rappreżentanza 

U 

Informazzjoni dwar 
l-entità legali 

Iva 

Jista’ jiġi ppreżentat fi 
kwalunkwe lingwa uffiċjali 
tal-UE. 

Preferibbilment akkumpanjat 
minn traduzzjoni bl-Ingliż u, 
għall-informazzjoni dwar l-
entità legali, mill-inqas 
sommarju bl-Ingliż 

Anness 4 tal-Parti B 

Ara r-rekwiżiti speċifikati fis-sejħa għall-
proposti u l-Anness II ta’ din il-Gwida. 

Flimkien mad-dokumenti ta’ sostenn 
elenkati hawn taħt. 

Test identiku tal-
Parti B bl-Ingliż Iva Bl-Ingliż 

Anness 5 tal-Parti B 

Ara s-sezzjoni 1.2.2 ta’ din il-Gwida 

 
 
Għall-valutazzjoni tal-eliġibbiltà tal-applikanti, huma mitluba d-dokumenti ta’ sostenn li 
ġejjin flimkien mal-Informazzjoni dwar ir-rappreżentanza: 

- entità privata: estratt mill-ġurnal uffiċjali, kopja tal-artikoli ta’ 
assoċjazzjoni/statuti, estratt mir-reġistru kummerċjali jew tal-assoċjazzjonijiet, 
ċertifikat ta’ responsabbiltà għall-VAT (jekk, bħal f’ċerti pajjiżi, in-numru tar-
reġistru kummerċjali u n-numru tal-VAT huma identiċi, ikun meħtieġ biss wieħed 
minn dawn id-dokumenti); 

- entità pubblika: kopja tar-riżoluzzjoni jew tad-deċiżjoni li tistabbilixxi l-kumpanija 
pubblika, jew dokument uffiċjali ieħor li jistabbilixxi l-entità taħt il-liġi pubblika; 

- entitajiet mingħajr personalità ġuridika: dokumenti li jipprovdu evidenza li r-
rappreżentant(i) tagħhom għandu/għandhom il-kapaċità li jissodisfa(w) l-obbligi 
legali f’isimhom. 

 
Se jintalbu d-dokumenti finanzjarji li ġejjin fi stadju aktar tard mill-applikanti li 
jirnexxilhom jgħaddu mill-ewwel stadju ta’ evalwazzjoni: 

Titlu tal-anness Mudell Rekwiżit tal-lingwa Kummenti 

Kontijiet annwali Le 

Tista’ tiġi ppreżentata fi 
kwalunkwe lingwa uffiċjali tal-
UE, mingħajr il-ħtieġa li tiġi 
tradotta 

Il-Karta tal-bilanċ u r-Rapport tal-
introjtu tal-aħħar sena kontabilistika li 
ngħalqet  

Pjan tan-negozju 
(entitajiet ġodda) Le 

Tista’ tiġi ppreżentata fi 
kwalunkwe lingwa uffiċjali tal-
UE, mingħajr il-ħtieġa li tiġi 
tradotta 

Fin-nuqqas ta’ kontijiet annwali 

Rapport tal-
awditjar jew 
awtodikjarazzjoni13, 
għal 
organizzazzjonijiet 
proponenti li jitolbu 
għotja >EUR 750 
000 

Le 

Tista’ tiġi ppreżentata fi 
kwalunkwe lingwa uffiċjali tal-
UE, mingħajr il-ħtieġa li tiġi 
tradotta 

Ara l-paragrafu t’hawn taħt 

 

    

 
Rapport tal-awditjar estern jew awtodikjarazzjoni 
Il-parteċipant li jitlob kontribuzzjoni tal-UE ta’ aktar minn EUR 750 000 (il-limitu għal 
kull applikant), se jintalab jipprovdi: 

- rapport tal-awditjar maħruġ minn awditur estern approvat li jiċċertifika l-kontijiet 
għall-aħħar sena finanzjarja disponibbli, jekk tali rapport ikun disponibbli u jkun 
meħtieġ awditu statutorju skont il-liġi tal-UE jew nazzjonali; 

jew 
- awtodikjarazzjoni13 ffirmata mir-rappreżentant awtorizzat tal-applikant li 

tiċċertifika l-validità tal-kontijiet tagħha għall-aħħar sena finanzjarja. L-
awtodikjarazzjoni għandha tkun akkumpanjata minn dokumenti legali li jagħtu 
prova tal-identità tar-rappreżentant legali u li huma intitolati li jiffirmaw f’isem il-
parteċipant. 

Din id-dispożizzjoni ma tapplikax għall-korpi pubbliċi. 

 

13 Mudell għall-awtodikjarazzjoni: 
https://ec.europa.eu/research/participants/data/ref/h2020/grants_manual/lev/h2020-lev-declaration-
validity-accounts_en.pdf 

https://ec.europa.eu/research/participants/data/ref/h2020/grants_manual/lev/h2020-lev-declaration-validity-accounts_en.pdf
https://ec.europa.eu/research/participants/data/ref/h2020/grants_manual/lev/h2020-lev-declaration-validity-accounts_en.pdf

3. EVALWAZZJONI U RIŻULTATI 

Il-proposti kollha riċevuti mill-Aġenzija Eżekuttiva permezz tas-Sistema ta’ 
Sottomissjoni Elettronika jgħaddu minn proċess ta’ evalwazzjoni fuq diversi livelli fir-
rigward ta’ bosta kriterji mħabbra fis-sejħa (sezzjonijiet 6 sa 9): il-kriterji ta’ eliġibbiltà, 
esklużjoni, għażla u għoti. 
L-evalwazzjoni tal-proposti ssir bl-akbar kunfidenzjalità. 
Ladarba l-proposta tiġi sottomessa, l-applikant ma jiġix ikkuntattjat mill-Aġenzija 
sakemm il-proposta tiġi evalwata, ħlief jekk: 

• l-Aġenzija nnifisha jkollha bżonn tikkuntattja lill-applikant biex tiċċara 
kwistjonijiet bħall-eliġibbiltà jew biex titlob informazzjoni addizzjonali rigward 
kwalunkwe parti oħra tal-proposta fil-limiti tad-dispożizzjonijiet rilevanti tar-
Regolament Finanzjarju tal-UE (jistgħu jintalbu kjarifiki sabiex wieħed jifhem 
aħjar l-elementi tal-proposti sottomessi jew tad-dokumenti ta’ sostenn; 
madankollu l-kjarifiki m’għandhomx jirriżultaw f’bidliet sostanzjali tal-proposta); 

• L-applikant ressaq ilment dwar il-proċedura ta’ sottomissjoni (ara l-gwida 
addizzjonali dwar is-sottomissjoni ta’ F&TP). 

L-Aġenzija se tikkuntattja lill-applikanti li jirnexxilhom jgħaddu mill-ewwel stadji ta’ 
evalwazzjoni fir-rigward tal-valutazzjoni tal-kapaċità finanzjarja tagħhom. Barra minn 
hekk se jiġu kkuntattjati wkoll applikanti multipli fir-rigward tal-validazzjoni tal-entità 
legali tagħhom. 

3.1. ĦARSA ĠENERALI LEJN IL-PROĊESS TAL-EVALWAZZJONI 

Il-kriterji u d-dokumenti ta’ sostenn obbligatorji kollha huma speċifikati fis-sejħa għall-
proposti rilevanti. Jekk jogħġbok aqra dawn il-kriterji b’attenzjoni. 
Il-proposti li ma jissodisfawx xi wieħed minn dawn il-kriterji jiġu esklużi fl-istadju 
partikolari tal-proċess tal-evalwazzjoni. 
Fir-rigward tal-kriterji tal-għoti, informazzjoni addizzjonali tinsab fl-Anness I ta’ din il-
gwida. 

Il-kwalità tal-proposti se tiġi vvalutata skont il-kriterji u s-sottokriterji stabbiliti 
f’dan l-Anness, waqt li hu stabbilit ukoll limitu għal kull wieħed mill-kriterji tal-
għoti prinċipali. 
L-applikanti huma mħeġġa jagħtu attenzjoni partikolari lis-subkriterji tal-għoti u 
jindirizzawhom fil-proposta tagħhom. 

3.2. EŻITU 

Wara l-evalwazzjoni, il-proposti kollha eliġibbli jiġu kklassifikati skont in-numru totali ta’ 
punti mogħtija fl-evalwazzjoni tal-kriterji tal-għoti. Il-proposti li jissodisfaw il-limiti kollha 
biss huma eliġibbli għall-kofinanzjament. Il-proposta/i bl-ogħla klassifikazzjoni 
jingħataw kofinanzjament, skont id-disponibbiltà tal-baġit. 
Għandha tiġi stabbilita lista klassifikata separata għal kull wieħed mis-suġġetti ta’ 
prijorità elenkati fis-sejħa rilevanti. 
Barra minn hekk, titfassal lista ta’ riżerva ta’ proposti f’każ li jsiru disponibbli aktar 
approprjazzjonijiet baġitarji matul is-sena. 

Għall-programmi multipli, ladarba l-evalwazzjoni tkun ġiet iffinalizzata, l-applikanti 
kollha – ta’ suċċess jew le – jiġu nnotifikati bir-riżultati permezz tal-Portal ta’ 
Finanzjament u Sejħiet għall-Offerti. 
Għall-programmi sempliċi, l-Awtoritajiet Kompetenti Nazzjonali jinfurmaw lill-applikanti 
wara l-adozzjoni tad-deċiżjoni tal-Kummissjoni Ewropea li tagħżel/tirrifjuta l-proposti. 

ANNESS I 

Informazzjoni addizzjonali dwar il-kriterji għall-għoti 
Kif imsemmi fis-sejħa, Parti B tal-applikazzjoni sservi biex tivvaluta l-proposta skont il-kriterji għall-għoti. 
B’mod aktar speċifiku, kull proposta se tiġi vvalutata skont il-kriterji u s-sottokriterji stabbiliti fit-tabella 
t’hawn taħt, waqt li hemm stabbilit ukoll limitu għal kull wieħed mill-kriterji għall-għoti prinċipali. Is-
sottokriterji li ġejjin għandhom jiġu kkunsidrati fil-valutazzjoni tal-kwalità tal-proposti: 
 

KRITERJI SOTTOKRITERJI 
1. RILEVANZA Punt mass.: 25 Livell limitu: 15 
(a) Ir-rilevanza tal-informazzjoni 
proposta u tal-miżuri ta’ promozzjoni 
għall-objettivi ġenerali u speċifiċi 
elenkati fl-Artikolu 2 tar-Regolament 
(UE) Nru 1144/2014, għall-għanijiet 
elenkati fl-Artikolu 3 ta’ dak ir-
Regolament, kif ukoll għall-prijoritajiet, 
għall-objettivi u għar-riżultati mistennija 
mħabbra skont il-prijorità tematika 
rilevanti 

• Il-proposta hi adattata għall-objettivi u għall-għanijiet 
speċifiċi stabbiliti fil-bażi legali, u tindirizza b’mod adegwat 
il-prijorità tematika magħżula u s-suġġett tas-sejħa għal 
proposti. 

• L-aspetti rilevanti jissarrfu kif xieraq fl-istrateġija, fl-
attivitajiet u fil-messaġġi tal-programm. 

(b) Il-kontribut tal-proġett propost ta’ 
għoti tal-informazzjoni u promozzjoni 
fir-rigward tal-għanijiet tal-ambizzjoni 
tal-klima u l-ambjent tal-PAK, il-Patt 
Ekoloġiku u l-istrateġiji mill-Għalqa sal-
platt, b’mod partikolari fir-rigward tas-
sostenibbiltà tal-produzzjoni u l-
konsum 
 

• Il-proġett jikkontribwixxi b’mod effettiv għall-klima u l-
ambizzjoni ambjentali tal-Politika Agrikola Komuni, b’mod 
partikolari fir-rigward tas-sostenibbiltà tal-produzzjoni u l-
konsum (il-Patt Ekoloġiku u l-istrateġija mill-Għalqa sal-
platt) 

• Il-proġetti implimentati fis-suq intern huma allinjati mal-
Linji Gwida dwar id-Dieta Bbażati fuq l-Ikel (FBDG) tal-
Istat Membru fil-mira. 

(c) Il-kwalità u rilevanza tal-analiżi tas-
suq 

• L-analiżi tas-suq tkopri s-suq/swieq fil-mira tal-proposta; 
hi bbażata fuq data soda ta’ riċerka dwar is-suq u/jew ċifri 
ta’ importazzjoni/esportazzjoni, li ġew ikkwotati fil-
proposta. 

• L-analiżi tas-suq turi xejriet u sfidi li sejrin jiġu indirizzati 
mill-programm: huma ppreżentati f’analiżi SWOT 
koerenti. 

• L-analiżi tas-suq tiddeskrivi l-pożizzjoni kompetittiva tal-
organizzazjoni(jiet) proponenti u l-prodotti li għandhom 
jitqiegħdu fis-suq, ta’ fornituri oħra tal-UE kif ukoll tal-
kompetituri tagħhom minn pajjiżi terzi. 

• L-analiżi tas-suq tidentifika u tiddeskrivi tajjeb il-gruppi fil-
mira tal-programm. 

• L-analiżi tas-suq tiddeskrivi l-istruttura u l-funzjonament 
tal-kanali tad-distribuzzjoni u tal-bejgħ bl-imnut. 

• Fir-rigward tas-swieq tal-pajjiżi terzi, hemm referenza 
għall-kundizzjonijiet tal-importazzjoni, bħall-ostakoli 
tariffarji u dawk nontariffarji. 

(d) Il-koerenza tal-istrateġija tal-
programm, l-objettivi, il-gruppi fil-mira u 
l-messaġġi ewlenin 

• L-objettivi tal-programm huma koerenti mas-suq u l-
analiżi SWOT. 

• L-objettivi tal-programm huma speċifiċi, jistgħu jitkejlu u 
jinkisbu, iffukati fuq ir-riżultat u marbutin mal-ħin 
(SMART). 

• L-istrateġija tindirizza l-isfidi identifikati fl-analiżi tas-suq u 
hi koerenti mal-objettivi tal-programm. 

• F’każ ta’ tkomplija tal-kampanji kofinanzjati preċedenti, l-
impatt tal-kampanji preċedenti u r-raġuni għat-tkomplija 
tagħhom huma deskritti b’mod ċar. 

• L-istrateġija u l-messaġġi ewlenin jiġu adattati għas-swieq 
fil-mira u l-gruppi fil-mira kollha. 

(e) Il-messaġġ tal-UE tal-kampanja • Il-proposta tiddeskrivi b’mod ċar il-messaġġ ewlieni 
previst tal-UE u kif il-programm se jxerred l-informazzjoni 
dwar u jippromwovi karatteristika speċifika waħda jew 
diversi karatteristiċi tal-metodi u l-prodotti tal-produzzjoni 
agrikola tal-UE. 

Il-messaġġi tal-programm jirreferu għall-Ewropa b’mod 
ġenerali, għall-UE, għall-PAK, għal-leġiżlazzjoni tal-UE, 
għall-prodotti tal-UE jew għall-istandards ta’ produzzjoni 
tal-UE. Dawn huma allinjati mal-objettivi tas-Suġġett 
magħżul. 

2. KWALITÀ Punt mass.: 50 Livell limitu: 30 

(a) L-għażla adatta għall-attivitajiet fir-
rigward tal-objettivi u l-istrateġija tal-
programm, it-taħlita ta’ komunikazzjoni 
adegwata, is-sinerġija bejn l-attivitajiet 

• L-attivitajiet u t-taħlita ta’ komunikazzjoni jikkorrispondu 
tajjeb mal-objettivi, l-istrateġija u l-gruppi fil-mira tal-
programm. 

• L-attivitajiet ippjanati jsaħħu lil xulxin. 

• Jekk il-programm se jitħaddem b’mod parallel ma’ 
kampanji privati jew pubbliċi oħrajn, huwa mfassal b’mod 
li joħloq sinerġiji ma’ dawn il-kampanji. 

(b) Deskrizzjoni konċiża tal-attivitajiet u 
tar-riżultati 

• L-attivitajiet huma deskritti b’mod xieraq sabiex iwieġbu 
dawn il-mistoqsijiet: min, xiex, meta, fejn, għaliex? 

Id-deskrizzjoni hija dettaljata biżżejjed biex tagħmel stima 
tal-kosteffiċjenza tagħhom.  

(c) Il-kwalità tal-metodi u l-indikaturi 
proposti għall-evalwazzjoni 

• L-evalwazzjoni tinkludi studju sabiex jevalwa l-impatt tal-
programm imwettaq minn korp estern indipendenti. 

• Il-metodoloġija hi f’konformità ma’ dik issuġġerita fl-
Anness III. 

• L-indikaturi proposti huma allinjati mal-prinċipji murija fl-
Artikolu 22 tar-Regolament ta’ Implimentazzjoni tal-
Kummissjoni (UE) 2015/1831. 

• Il-valuri tal-linja bażi u dawk fil-mira huma proposti għall-
indikaturi ppjanati. 

(d) L-allokazzjoni xierqa tal-baġit fir-
rigward tal-objettivi u l-kamp ta’ 
applikazzjoni tal-attivitajiet 

• Il-baġit jinqasam b’mod effiċjenti bejn l-attivitajiet. Huwa 
proporzjonat mal-istrateġija deskritta u mal-impatt 
mistenni. 

(e) Deskrizzjoni ċara tal-istima tal-
kostijiet u tal-preċiżjoni tal-baġit 

• Għal kull riżultat, il-kostijiet huma deskritti u ppreżentati bl-
użu ta’ kostijiet għal kull prestazzjoni. 

• M’hemmx żbalji fl-analiżi tal-kostijiet f’parti B u fit-tabella 
Dettaljata tal-baġit. 

It-tabella Dettaljata tal-baġit hi rikonċiljata mal-baġit 
preżentat f’Parti A tal-proposta, u mad-deskrizzjoni 
f’Parti B, Taqsima 4. 

(f) Il-konsistenza bejn l-istimi tal-
kostijiet u r-riżultati 

• Il-kostijiet tal-attivitajiet huma koerenti mad-deskrizzjoni u 
mal-kamp ta’ applikazzjoni tar-riżultati. 

• Kostijiet għal kull attività individwali huma mqabbla mar-
rati tas-suq tas-soltu fil-pajjiż fil-mira. 

• In-numru ta’ persuna-jiem stmat għall-attivitajiet 
implimentati mill-applikant(i) hu proporzjonali għal-livell ta’ 
involviment tiegħu/tagħhom fl-implimentazzjoni tal-
programm; ir-rati tagħhom huma ġustifikati. 

(g) Organizzazzjoni tal-proġett u 
struttura tal-maniġment 

• L-istruttura tal-maniġment u r-rwoli tal-persunal involut fl-
implimentazzjoni tal-programm huma deskritti b’mod ċar. 

• It-tqassim tal-kompiti bejn l-organi eżekuttivi/ ta’ 
evalwazzjoni u l-applikanti hu definit b’mod ċar. 

• Hija definita strateġija ta’ koordinazzjoni interna u effiċjenti 
f’termini ta’ ġestjoni ta’ sħab differenti u organi eżekuttivi. 

• Proċeduri adegwati għall-għażla ta’ organi eżekuttivi u ta’ 
evalwazzjoni huma deskritti (jiġu rispettati l-aħjar kwalità 
meta mqabbla mal-prezz u n-nuqqas ta’ kunflitt ta’ 
interess). 

(h) Il-mekkaniżmi ta’ kontroll ta’ kwalità 
u l-ġestjoni tar-riskju 

• Proċeduri xierqa għas-superviżjoni tax-xogħol ta’ organi 
eżekuttivi u ta’ subkuntratturi oħra huma definiti. Kemm il-
kwalità tar-riżultati kif ukoll il-kunsiderazzjoni taż-żmien u 
tal-baġit se jiġu ssorveljati. 

• Qed jiġu ppreżentati riskji kbar adegwati li jistgħu jfixklu r-
riżultat tal-proġett u huma ppreżentati azzjonijiet 
ikklassifikati b’mod korrett u ta’ mitigazzjoni li għandhom 
jiġu stabbiliti. 

3. IMPATT Punt mass.: 25 Livell limitu: 15 

(a) L-impatt tal-proġett fil-livell tal-UE   • Il-programm hu ta’ skala sinfikanti u għandu l-potenzjal li 
jżid id-domanda u/jew is-sehem mis-suq. 

• Il-programm għandu kopertura sinifikanti (eż. numru u/jew 
sehem relattiv ta’ konsumaturi/importaturi/xerrejja fil-mira, 
eċċ.). 

• L-impatt tal-programm hu kwantifikat fuq il-livell tal-
organizzazzjoni(jiet) proponenti u/jew l-Istat Membru tal-
organizzazzjoni(jiet) proponenti. 

• Il-programm għandu l-potenzjal li jkun ta’ benefiċċju għal 
produtturi oħrajn tal-UE mill-istess settur tal-prodott(i) jew 
minn settur(i) oħrajn. 

• Il-proġett għandu potenzjal li jiżgura impatt ekonomiku 
u soċjali sostnut. Jekk applikabbli, huwa deskritt il-
valur miżjud f’termini ta’ impjieg. 

• Il-proġett għandu potenzjal li jikkontribwixxi għal 
produzzjoni u/jew konsum sostenibbli. 

(b) Ġustifikazzjoni tal-livell ġenerali ta’ 
investiment 

• Il-livell ta’ investiment propost hu ġustifikat mir-redditu 
mistenni fuq l-investiment (għall-programmi ta’ 
promozzjoni) u/jew miż-żieda ta’ sensibilizzazzjoni (għall-
programmi ta’ informazzjoni). 

TOTAL Punt mass.: 100 Livell limitu: 60 

ANNESS II: Informazzjoni dwar ir-rappreżentanza 
Skont l-Artikolu 7 tar-Regolament (UE) 1144/2014 tal-Parlament Ewropew u tal-Kunsill (minn 
hawn ʼil quddiem imsejjaħ BA) u l-Artikolu 1 tar-Regolament Iddelegat tal-Kummissjoni (UE) 
Nru 2015/1829 (minn hawn ʼil quddiem imsejjaħ DA), l-organizzazzjoni proponenti għandha tkun 
rappreżentattiva tal-prodott jew is-settur promoss. It-tabella t’hawn taħt tagħti ħarsa ġenerali lejn 
kif tintwera r-rappreżentanza. L-Artikoli msemmija jistgħu jinstabu fid-DA u l-BA. 

 

Tip ta’ 
organizzazzjoni Kriterji tar-rappreżentanza 

Organizzazzjoni 
kummerċjali jew 
interkummerċjali, 
stabbilita fil-livell ta’ 
Stat Membru jew tal-
UE 

50 % bħala proporzjon tan-numru ta’ produtturi, jew 50 % tal-volum jew tal-
valur tal-produzzjoni kummerċjabbli tal-prodott(i) jew settur ikkonċernat(i) 
(l-Artikolu 1(1)(a)(i) ta’ DA) 

Organizzazzjoni interprofessjonali rikonoxxuta mill-Istat Membru 
(l-Artikolu 1(1)(a)(ii) ta’ DA) 

Gruppi taħt l-iskemi ta’ kwalità tal-UE: 50 % tal-volum jew tal-valur tal-
produzzjoni kummerċjablli tal-prodott(i) b’denominazzjoni rreġistrata (l-
Artikolu 1(1)(b) ta’ DA) 

(Assoċjazzjoni ta’) 
organizzazzjoni(jiet) 
tal-produttur 

Rikonoxxuta mill-Istat Membru f’konformità mal-Artikoli 154 jew 156 tar-
reg. 1308/2013 
(l-Artikolu 1(1)(ċ) ta’ DA) 

Korp tas-settur 
agroalimentari 

- li għandu l-objettiv u l-attività li jipprovdi informazzjoni dwar, u li jippromwovi, 
prodotti agrikoli 
- fdat mill-SM b’missjoni ta’ servizz pubbliku ddefinita b’mod ċar f’dan il-qasam;  
- li jkun stabbilit mill-inqas sentejn qabel il-pubblikazzjoni tas-sejħa; 
- li jkollu rappreżentanti tal-prodott jew is-settur promoss fost is-sħubija tiegħu. 
(l-Art 7(1)(d) ta’ BA u l-Artikolu 1(1)(d) ta’ DA) 

 

Jekk jogħġbok agħti deskrizzjoni ta’ kif l-organizzazzjoni tiegħek tissodisfa l-kriterji dwar ir-
rappreżentanza fl-Istat Membru ikkonċernat jew fil-livell tal-Unjoni. F’dan ir-rigward, jekk jogħġbok agħti 
deskrizzjoni: 

− tat-tip u l-istatus tal-organizzazzjoni tiegħek eż. konsorzju ta’ X u Y, rikonoxximent mill-Istat 
Membru, rappreżentanza tas-settur eċċ., 

− tad-data dwar il-produzzjoni kummerċjabbli, l-esportazzjonijiet, il-fatturat, il-bejgħ, in-numru ta’ 
produtturi eċċ. 

Jekk jogħġbok inkludi referenzi tas-sorsi tal-informazzjoni li tirreferi għalihom fil-ġustifikazzjoni tiegħek. 
Il-ġustifikazzjoni għandha tindirizza l-kriterji kollha li japplikaw fil-każ tiegħek. 

F’każ li qed tirreferi għar-rikonoxximent mill-Istat Membru, jekk jogħġbok ehmeż dokument(i) ta’ sostenn, 
bħal kopja tar-rikonoxximent jew link tal-lista disponibbli għall-pubbliku tal-organizzazzjonijiet 
rikonoxxuti.  

F’każ li l-organizzazzjoni tiegħek mhijiex rappreżentattiva skont il-kriterji msemmija hawn fuq, agħti 
ġustifikazzjoni għaliex temmen li għandha titqies bħala rappreżentattiva. Limiti aktar baxxi minn dawk 
imsemmija hawn fuq jistgħu jiġu aċċettati jekk l-organizzazzjoni proponenti turi li hemm ċirkostanzi 
speċifiċi, inkluża l-evidenza dwar l-istruttura tas-suq, li tiġġustifika l-indirizzar tal-organizzazzjoni 
proponenti bħala rappreżentattiva tal-prodott(i) jew is-settur ikkonċernat(i) (deroga għar-regoli 50 % 
imsemmija fl-Artikolu 1(2) ta’ DA). 
F’każ li l-proposta tiegħek tiġi sottomessa minn aktar minn organizzazzjoni proponenti waħda, jekk 
jogħġbok inkludi d-deskizzjonijiet kollha f’dokument wieħed. Għal kull organizzazzjoni proponenti, l-
informazzjoni m’għandux ikollha aktar minn 2,000 karattru. 

http://eur-lex.europa.eu/legal-content/mt/TXT/?uri=uriserv:OJ.L_.2015.266.01.0003.01.ENG
http://eur-lex.europa.eu/legal-content/MT/TXT/?qid=1447670237333&amp;uri=CELEX:32014R1144

ANNESS III: Suġġerimenti metodoloġiċi għall-kalkolu ex-post tar-redditu 
 

Is-suġġerimenti li ġejjin għandhom jitqiesu fl-evalwazzjoni tar-riżultati ta’ programm ta’ 
promozzjoni. Madankollu, għandu jkun hemm koerenza bejn l-evalwazzjoni tar-riżultati fit-tmiem 
ta’ programm u l-għanijiet stabbiliti fil-bidu tal-programm. Għalhekk, meta tkun qed titfassal il-
proposta tal-programm, jekk jogħġbok ikkunsidra dawn ir-rakkomandazzjonijiet filwaqt li tkun 
qed tiddefinixxi l-għanijiet tal-programm. Ir-redditi jistgħu jiġu espressi fuq il-medda ta’ żmien 
tal-programm. Jekk applikabbli u meħtieġ, ir-redditi jistgħu jiġu ppreżentati wkoll lil hinn miż-
żmien tal-programm. 

Impatt ekonomiku 
 

Il-programmi ta’ promozzjoni jipprevedu redditu ekonomiku. Madankollu, billi l-isforzi promozzjonali 
jseħħu f’ambjent kumpless, l-identifikazzjoni tal-impatt ekonomiku veru tagħhom hija kkumplikata. 
Paragun sempliċi tal-parametri ekonomiċi qabel u wara l-kampanja ma jqisx il-fatturi varjabbli esterni li 
jħallu impatt. Biex l-effett reali tal-kampanja ta’ promozzjoni jinfired minn ma' fatturi varjabbli oħra li 
jinfluwenzaw, bħax-xejriet jew il-kriżijiet tas-suq, il-kalkolu tar-redditu għandu juża linja ta' referenza. Il-
"linja ta' referenza" tistma x’kien jiġri fin-nuqqas tal-programm ta’ promozzjoni. Imbagħad l-impatt jiġi 
stmat billi jitqabbel ix-xenarju ta' referenza mad-dejta osservata. Ir-riżultat ta’ din l-evalwazzjoni għandu 
jiġi espress f’EUR.  

Hemm diversi modi kif tista' tinħoloq din il-linja ta' referenza. Hawnhekk niddeskrivu żewġ metodi 
sempliċi u intuwittivi għal dan. Metodi oħra wkoll jistgħu ikunu tajbin għal dan l-iskop, għalkemm il-
metodoloġija speċifika magħżula biex jinħoloq ix-xenarju ta’ referenza għandha tkun motivata. 

1) Xejra storika 
Fil-każ ta’ prodott li jkun għadda minn xejra tas-suq stabbli tul perjodu ta’ żmien sinifikanti, 
wieħed jista’ jipproġetta din ix-xejra tas-suq fil-futur u jużaha bħala linja ta' referenza. Hawnhekk 
il-linja ta' referenza Q tista’ tinħoloq billi tiġi pproġettata x-xejra tas-suq bejn iż-Żmien 1 (S1) u 
(S2) għaż-Żmien 3 (Q). Sussegwentement is-sitwazzjoni osservata fiż-Żmien 3 (S3) tista' tiġi 
kkoreġuta għax-xejra, billi Q titnaqqas minn S3 biex jinkiseb l-effett tal-programm. Kif diġà 
ssemma, xejra tas-suq stabbli hija prerekwiżit għal dan il-metodu, li mhuwiex tajjeb għal swieq 
volatili ħafna. 

 
2) Differenza fid-differenzi 

F’ħafna każijiet, ma hemmx xejriet tas-suq stabbli. Approċċ ieħor juża prodott li jista' jitqabbel 
biex jidentifika x-xenarju ta' referenza. L-istampa ta’ hawn taħt turi linja ta' referenza użata 
f’metodoloġija tad-differenza fid-differenzi. Prodott li jista' jitqabbel (għandha tingħata raġuni 
għaliex il-prodott jista' jitqabbel) juri xejra tas-suq speċifika (minn S1 sa S2). Ix-xenarju ta' 
referenza (Q) tista' tinħoloq billi din ix-xejra tas-suq tiġi pproġettata fuq is-sitwazzjoni tal-fażi ta' 
qabel il-kampanja tal-prodott promoss (P1). Billi titqabbel is-sitwazzjoni osservata fil-fażi ta' wara 
l-kampanja (P2) mal-linja ta’ referenza, jista' jiġi dedott l-effett tal-kampanja, filwaqt li jitqiesu x-
xejriet tas-suq. 

Ta' min jinnota l-komplementarjetà taż-żewġ metodi deskritti hawn fuq. Jekk prodott ikun wera 
xejra simili fl-imgħoddi bħall-prodott promoss/investigat, wieħed jista' jgħid li dan jista' jitqabbel 
u huwa xieraq biex tinħoloq il-linja ta' referenza permezz tal-metodu tad-differenza fid-differenzi. 

Ir-redditu tal-programm huwa ż-żieda fil-bejgħ (f'EUR) matul iż-żmien li fih ikun għaddej il-programm. L-
effetti fit-tul ma jistgħux jitqiesu billi l-mument tal-evalwazzjoni huwa fi tmiem il-programm. 

Huwa rrakkomandat ukoll li tinkludi r-redditu fuq l-investiment (ROI) tal-programm. Dan tal-aħħar għandu 
jiġi kkalkulat bħala l-proporzjon bejn iż-żieda fil-bejgħ jew fl-esportazzjonijiet tal-prodotti promossi matul 
il-perjodu taż-żmien tal-programm (ir-redditu) u l-investiment (li huwa daqs l-ispejjeż totali tal-
programm).) 

Impatt tas-sensibilizzazzjoni 
L-għan aħħari tal-programmi ta' informazzjoni huwa li tiżdied is-sensibilizzazzjoni. Biex wieħed ikun jaf 
in-numru ta’ persuni li kisbu għarfien ġdid jista' jsir stħarriġ bl-istruttura li ġejja: 

Billi f’ħafna każijiet, kampanja ta’ informazzjoni tkopri sensiela ta’ temi u messaġġi, ir-riċeviment tal-
informazzjoni ma jistax jitkejjel b'mistoqsija waħda. Minflok, sejre ta’ mistoqsijiet hija adattata għal dan 
l-iskop. Persuna tista’ titqies infurmata dwar messaġġ/tema jekk tkun taf twieġeb għal proporzjon 
determinat minn qabel ta’ dawn il-mistoqsijiet. It-tabella li ġejja turi eżempju ta’ test b’limitu ta’ 2/3 biex 
persuna titqies infurmata: 

PERSUNA X Tweġiba 
mixtieqa 

Tweġiba 
murija PERSUNA Y Tweġiba 

mixtieqa 
Tweġiba 
murija 

Mistoqsija nru 1 Iva Iva Mistoqsija nru 1 Iva Iva 

Mistoqsija nru 2 Iva Iva Mistoqsija nru 2 Iva Le 

Mistoqsija nru 3 Le Iva Mistoqsija nru 3 Le Le 

Riżultat 2/3 = tgħaddi Riżultat 1/3 = tfalli 

Persuna X għaddiet mit-test filwaqt li Persuna Y falliet. Iż-żieda assoluta fl-għadd ta' persuni li jgħaddu 
minn dan it-test, meta wieħed iqabbel il-fażi ta' qabel u l-fażi ta' wara l-kampanja, huwa l-impatt tas-
sensibilizzazzjoni. Il-mistoqsijiet għandhom jiġu fformulati b’tali mod li l-punteġġ ikun sempliċi. 
Għandhom ikunu wkoll rappreżentattivi tat-temi u tal-messaġġi koperti mill-programm. Il-kampjun 
għandu jkun rappreżentattiv tal-gruppi fil-mira. It-tqabbil tal-istħarriġ tal-fażi ta' qabel u tal-fażi ta' wara l-
kampanja għandu jagħti n-numru assolut ta’ persuni li akkwistaw għarfien ġdid. 

Jistgħu jintużaw ukoll metodi oħra ta’ stħarriġ. Madankollu, dawn għandhom ikunu ġustifikati kif xieraq 
u jilħqu l-istess għan. 

